
ԸՆԴՀԱՆՈՒՐ ԴՐՈՒՅԹՆԵՐ
Հոդված 1. Օրենքի կարգավորման առարկան 

1. Սույն օրենքը կարգավորում է կամավորական գործունեության և կամավոր աշխատանքի հետ կապված հարաբերությունները, սահմանում կամավորական գործունեության և կամավոր աշխատանքի հիմնական բնագավառները, սկզբունքները, նպատակները, կամավոր աշխատանքի տեսակներն ու հիմնական ձևերը, սուբյեկտները, նրանց հիմնական իրավունքներն ու պարտականությունները, ինչպես նաև կամավորական գործունեության և կամավոր աշխատանքի կատարման իրավական հիմքերն ու առանձնահատկությունները:

Հոդված 2. Կամավորական գործունեության և կամավոր աշխատանքի մասին օրենսդրությունը
1. Կամավորական գործունեության և կամավոր աշխատանքի հետ կապված հարաբերությունները կարգավորվում են սույն օրենքով, այլ օրենքներով և իրավական ակտերով, ինչպես նաև Հայաստանի Հանրապետության միջազգային պայմանագրերով: 

Հոդված 3.  Օրենքում օգտագործվող հիմնական հասկացությունները   

1. Սույն օրենքում օգտագործվում են հետևյալ հիմնական հասկացությունները. 

1) կամավորական գործունեություն՝ կամավորության վրա հիմնված, հանրօգուտ, անվարձահատույց, ոչ պարտադիր կամ ոչ հարկադիր, սույն օրենքով սահմանված բնագավառներում և (կամ) աշխատանքներում և (կամ) սույն օրենքի 6-րդ հոդվածի 2-րդ մասով սահմանված՝ հիմնական նպատակներին ու սկզբունքներին համապատասխան իրականացվող գործունեություն. 

2) կամավոր՝ սույն օրենքով սահմանված կամավոր աշխատանքի մասին գրավոր պայմանագրով կամավոր աշխատանք կատարող Հայաստանի Հանրապետության քաղաքացի, օտարերկրյա քաղաքացի, քաղաքացիություն չունեցող անձ (այսուհետ՝  ֆիզիկական անձ).  

3) կամավոր աշխատանք՝ կամավորի, ինչպես նաև անհատի կամ խմբի կողմից սույն օրենքին համապատասխան, կամավորության վրա հիմնված, հանրօգուտ, անվարձահատույց, ոչ պարտադիր կամ ոչ հարկադիր աշխատանք.

4) կամավոր աշխատանք կատարող անհատ կամ խումբ՝ ֆիզիկական անձ կամ անձանց խումբ, ով սույն օրենքով սահմանված բնագավառներում և (կամ) աշխատանքներում և (կամ) կամավոր աշխատանքի՝ սույն օրենքով սահմանված հիմնական նպատակներին ու սկզբունքներին համապատասխան, առանց կամավոր աշխատանքի մասին պայմանագրի սույն օրենքով սահմանված կարգով կատարում է կամավոր աշխատանք և (կամ) կազմակերպում և (կամ) մասնակցում է սույն մասի 13-րդ կետով սահմանված կամավորական գործողության (ակցիայի).

5) կամավորական կազմակերպություն՝ կամավորական գործունեություն իրականացնող ոչ առևտրային կազմակերպություն, որը սույն օրենքին համապատասխան հավաքագրում է կամավորներ, կազմակերպում, օգտագործում կամ նպատակաուղղում է կամավորների աշխատանքները, ինչպես նաև սույն մասի 13-րդ կետով սահմանված կամավորական գործողության (ակցիայի) կազմակերպման ժամանակ հավաքագրում, կազմակերպում, օգտագործում կամ նպատակաուղղում է անհատների կամ խմբերի կամավոր աշխատանքները.

6) կամավոր ներգրավող ոչ կամավորական կազմակերպություն (այսուհետ՝ կամավոր ներգրավող կազմակերպություն)՝  սույն օրենքի 10-րդ հոդվածով նախատեսված կազմակերպություն, որ կարող է սույն օրենքին համապատասխան կամավորական գործունեություն իրականացնել ինչպես ինքնուրույն, այնպես էլ՝ կամավորական կազմակերպությունների միջոցով.
7) կամավորական գործունեության և կամավոր աշխատանքի սուբյեկտ՝ կամավորական կազմակերպություն, կամավոր ներգրավող կազմակերպություն, կամավոր և կամավոր աշխատանք կատարող անհատ կամ խումբ.

8) կամավոր աշխատանքի մասին պայմանագիր՝ կամավորի և կամավորական կազմակերպության, ինչպես նաև կամավորի և կամավոր ներգրավող կազմակերպության միջև կամավոր աշխատանք կատարելու մասին համաձայնություն.

9) կամավորներ նեգրավելու մասին պայմանագիր՝ կամավոր ներգրավող կազմակերպության և կամավորական կազմակերպության միջև համաձայնություն, ըստ որի՝ կամավոր ներգրավող կազմակերպությունը կամավորական կազմակերպության միջոցով սույն օրենքին համապատասխան ներգրավում է կամավորներ, իսկ կամավորական կազմակերպությունը կազմակերպում և (կամ) նպատակաուղղում է իր մոտ հաշվառված կամավորների կամավոր աշխատանքը.

10) օգնություն ցուցաբերելու նպատակով կատարվող աշխատանք՝ ընտանեկան, ընկերական կամ հարևանական հարաբերությունների հիման վրա կատարվող աշխատանք.

11) կամավորական ծրագիր՝ կամավորական գործունեության շրջանակներում կամավորական կազմակերպության, կամավոր ներգրավող կազմակերպության, կամավոր աշխատանք կատարող անհատի կամ խմբի կողմից մշակվող և (կամ) իրականացվող, որոշակի խնդիրների լուծմանն ուղղված միջոցառումներ.

12) աջակցող ցանց՝ «Սոցիալական աջակցության մասին» Հայաստանի Հանրապետության օրենքի 2-րդ հոդվածի 1-ին մասի 15-րդ կետով սահմանված ցանց.


13) կամավորական գործողություն (ակցիա)՝ կամավորական գործունեության և կամավոր աշխատանքի սուբյեկտների կողմից սույն օրենքով սահմանված բնագավառներում և (կամ) աշխատանքներում և (կամ) կամավորական գործունեության և կամավոր աշխատանքի՝ սույն օրենքով սահմանված հիմնական նպատակներին ու սկզբունքներին համապատասխան իրականացվող մեկանգամյա և (կամ) մշտական բնույթ չկրող միջոցառում.

14) հաշվառման մատյան՝ կամավորական կազմակերպության, ինչպես նաև կամավոր ներգրավող կազմակերպության կողմից կամավորների, ինչպես նաև կամավորական գործողության (ակցիայի) շրջանակներում կամավոր աշխատանք կատարող անհատների կամ խմբի անդամների վերաբերյալ սույն օրենքի 28-րդ հոդվածով սահմանված կարգով վարվող փաստաթուղթ.
15) կամավորական գործունեության և կամավոր աշխատանքի սուբյեկտների տվյալների շտեմարան (այսուհետ՝ տվյալների շտեմարան)՝ կամավորական կազմակերպության, կամավոր ներգրավող կազմակերպության, կամավորի, կամավոր աշխատանք կատարող անհատի կամ խմբի անդամի կամավորական գործունեության և կամավոր աշխատանքի վերաբերյալ սույն օրենքի 29-րդ հոդվածով սահմանված կարգով կամավորական գործունեության և կամավոր աշխատանքի բնագավառում Հայաստանի Հանրապետության կառավարության լիազորած պետական կառավարման մարմնի (այսուհետ՝ լիազոր մարմին) կողմից վարվող փաստաթուղթ:

Հոդված 4. Կամավորական գործունեության և (կամ) կամավոր աշխատանքի սկզբունքները
1. Կամավորական գործունեության և (կամ) կամավոր աշխատանքի սկզբունքներն են`

1) կամավորական գործունեության և կամավոր աշխատանքի սուբյեկտների  կամքի դրսևորման ազատությունը.

2) անշահախնդրությունն ու կատարված աշխատանքի դիմաց անհատուցելիությունը.

3) կամավորական գործունեության և կամավոր աշխատանքի հետ կապված հարաբերությունների կողմերի իրավահավասարությունը. 

4) նախաձեռնողականությունը, մարդասիրությունը և մարդու իրավունքների ու ազատությունների հարգումը.

5) կամավորական գործունեության և կամավոր աշխատանքի ընթացքում կամավորների և այլ անձանց առողջության և անվտանգության ապահովումը.

6) կամավորական գործունեության և կամավոր աշխատանքի սուբյեկտների պատասխանատվությունը՝ ըստ իրենց պարտականությունների.

7) կամավորական գործունեության և կամավոր աշխատանքի բնագավառներում և աշխատանքներում ազգային, տարածաշրջանային և միջազգային համագործակցությունը:

Հոդված 5. Կամավորական գործունեության և կամավոր աշխատանքի հիմնական նպատակները

1. Կամավորական գործունեության և կամավոր աշխատանքի հիմնական նպատակներն են`

1) կամավորի օգնության կարիք ունեցողներին անհատույց աջակցելը.

2) պետության սոցիալական խնդիրների լուծմանն աջակցելը.

3) բնակչության կյանքի որակի բարձրացմանն ու կենսակերպի բարելավմանն աջակցելը.

4) անձանց՝ սոցիալական խնդիրների ինքնուրույն լուծման նպատակով ինքնօգնության, ինքնորոշման, ինքնաիրացման և ինքնակազմակերպման հմտությունների ձեռք բերմանն ու զարգացմանն օգնություն ցուցաբերելը.

5) հասարակության խոցելի խմբերի (ներառյալ՝ կանանց, երեխաների, տարեցների և հաշմանդամություն ունեցող անձանց) իրավունքների պաշտպանությունը և նրանց նկատմամբ ոչ խտրական վերաբերմունք, փոխօգնության, գթասրտության և հանդուրժողականության մթնոլորտ ձևավորելը.

6) սոցիալական պատասխանատվության և համերաշխության մթնոլորտի կայացմանը, հասարակության մեջ քաղաքացիական դիրքորոշմանը, ինքնակազմակերպվող ու քաղաքացիական ակտիվ հասարակության ձևավորմանն աջակցելը.

7) կամավորական գործունեությանն ու կամավոր աշխատանքին ուղղված նախաձեռնությունները զարգացնելն ու աջակցելը.

8) քաղաքացիական պաշտպանության, արտակարգ իրավիճակներում բնակչության պաշտպանության, այդ թվում՝ արտակարգ իրավիճակների, տարերային և տեխնածին աղետների կանխման, դրանց հետևանքների վերացման աշխատանքներին, փրկարարական գործողություններին, տուժածներին օգնության ցուցաբերման, ինչպես նաև աղետների ռիսկերի կառավարման միջոցառումներին աջակցելը,

9) երիտասարդներին մարդասիրական գաղափարների և սկզբունքների ոգով դաստիարակելը, կրթելը և հասարակական գործունեության մեջ ներգարվման հնարավորություն ընձեռելը,

10) կամավորական գործունեության և կամավոր աշխատանքի մասին իրազեկելը և տեղեկատվության հասանելիություն ապահովելը,

11) մարդու իրավունքների և հիմնարար ազատությունների պաշտպանությունն ու դրանց մասին հասարակության  իրազեկման մակարդակի բարձրացումն ապահովելը,

12) անձի՝ իր կրթությամբ, որակավորմամբ, գիտելիքներով ու հմտություններով օգտակար լինելու գիտակցության ձևավորմանը և նոր հմտություններ ու փորձառություն ձեռք բերելուն նպաստելը:

Հոդված 6. Կամավորական գործունեության և կամավոր աշխատանքի հիմնական բնագավառները և աշխատանքները

1. Կամավորական գործունեություն կարող է իրականացվել և կամավոր աշխատանք կարող է կատարվել հետևյալ բնագավառներում և աշխատանքներում`

1) սոցիալական պաշտպանության բնագավառում.
2) առողջապահության բնագավառում.
3) կրթության, գիտության, մշակույթի բնագավառներում.

4) սպորտի և երիտասարդության հարցերի բնագավառներում. 

5) գիտատեխնիկական և առաջադիմական տեխնոլոգիաների ներդրման, ինովացիոն ծրագրերի իրականացման աշխատանքներում.

6) բնապահպանության բնագավառում.

7) գյուղատնտեսության բնագավառում.

8) քաղաքացիական պաշտպանության, արտակարգ իրավիճակներում բնակչության պաշտպանության բնագավառներում, ինչպես նաև աղետների ռիսկերի կառավարման (ներառյալ՝ աղետներին պատրաստվածությանը, աղետների ռիսկերի կանխարգելմանն ու նվազեցմանն ուղղված) աշխատանքներում.

9) տրանսպորտի, ճանապարհաշինական բնագավառներում, ինչպես նաև տարածքների բարեկարգման միջոցառումների շրջանակներում կատարվող աշխատանքներում.

10) բարեգործական որակված ծրագրերի իրականացման աշխատանքներում.

11) Հայաստանի և հայկական սփյուռքի միջև համագործակցության, հայապահպանության, հայրենադարձության կազմակերպման միջոցառումների շրջանակներում կատարվող աշխատանքներում.

12) մարդու իրավունքների պաշտպանության բնագավառում, ինչպես նաև մասնագիտական խորհրդատվության և օգնության տրամադրմանը, իրավագիտակցության մակարդակի բարձրացմանն ուղղված միջոցառումների շրջանակներում կատարվող աշխատանքներում.

13) սոցիալական գովազդի արտադրության, տարածման և (կամ) զարգացմանն ուղղված աշխատանքներում:

2. Կամավորական գործունեություն կարող է իրականացվել և կամավոր աշխատանք կարող է կատարվել նաև սույն հոդվածի 1-ին մասով չնախատեսված այնպիսի բնագավառներում և աշխատանքներում, որոնք համապատասխանում են կամավորական գործունեության և կամավոր աշխատանքի սույն օրենքով սահմանված հիմնական նպատակներին ու սկզբունքներին:

3. Կամավորական գործունեության և կամավոր աշխատանքի հիմնական նպատակներին ու սկզբունքներին՝ սույն հոդվածի 2-րդ մասով սահմանված համապատասխանությունը որոշում է լիազոր մարմինը՝ Հայաստանի Հանրապետության կառավարության սահմանած կարգով:

Հոդված 7. Կամավորական գործունեության և կամավոր աշխատանքի սահմանափակումներն ու առանձնահատկությունները

1. Հատուկ (նեղ մասնագիտական) գործունեություն կամ աշխատանք պահանջող բնագավառներում և աշխատանքներում կամավորական գործունեություն կարող է իրականացվել և կամավոր աշխատանք կարող է կատարվել՝ օրենքով սահմանված կարգով համապատասխան մասնագիտական գործունեության կամ աշխատանքի իրավասություն ունենալու դեպքում՝ օրենքով նախատեսված սահմանափակումներին ու առանձնահատկություններին համապատասխան: 

2. Սույն օրենքի 3-րդ հոդվածի 1-ին մասի 10-րդ կետով սահմանված՝ օգնություն ցուցաբերելու նպատակով կատարվող աշխատանքները, զինվորական կամավորությունը, ինչպես նաև օրենքով սահմանված դեպքերում դատարանի կողմից նշանակված, իրավասու մարմնի կողմից որոշված վայրում չվարձատրվող՝ դատապարտյալների կողմից հանրության համար օգտակար հանրային աշխատանքները, ուղղիչ հիմնարկներում դատապարտյալների չվարձատրվող աշխատանքները չեն համարվում կամավոր աշխատանքներ:

3. Կամավորին և կամավոր աշխատանք կատարող անհատին կամ խմբին արգելվում է ներգրավել քաղաքական կուսակցությունների, արհեստակցական միությունների և գործատուների միությունների օգտին և (կամ) նրանց նախաձեռնությամբ կատարվող աշխատանքներին, ինչպես նաև կամավորական կազմակերպությունների և կամավոր ներգրավող կազմակերպությունների ձեռնարկատիրական գործունեությանը:

4. Հայաստանի Հանրապետությունում կամավոր աշխատանք կարող է կատարել տասնվեց տարին լրացած, օրենքով սահմանված կարգով լրիվ ծավալով աշխատանքային գործունակություն ձեռք բերած յուրաքանչյուր անձ՝ իրավահավասարության սկզբունքի հիման վրա: 

5. Տասնչորսից մինչև տասնվեց տարեկան անձինք կարող են ընդգրկվել միայն նրանց առողջությանը, անվտանգությանը, կրթությանը և բարոյականությանը չվնասող կամավոր աշխատանքներում՝ ծնողներից մեկի կամ որդեգրողի կամ հոգաբարձուի գրավոր համաձայնությամբ: 
6. Մինչև տասնչորս տարեկան անձինք կամավոր աշխատանքի կարող են ընդգրկվել կինեմատոգրաֆիայի, մարզական, թատերական և համերգային կազմակերպություններում, կրկեսում, հեռուստատեսությունում և ռադիոյում ստեղծագործությունների ստեղծման (ստեղծագործական աշխատանք) և (կամ) կատարման շրջանակներում` ծնողներից մեկի կամ որդեգրողի կամ խնամակալի կամ խնամակալության և հոգաբարձության մարմնի գրավոր համաձայնության դեպքում, որը չպետք է վնասի նրանց առողջությանն ու բարոյականությանը, ինչպես նաև չպետք է խոչընդոտի կրթությանն ու անվտանգությանը:

7. Կամավորական կազմակերպությունների կամ կամավոր ներգրավող կազմակերպությունների միջոցով օտարերկրյա պետությունում կամավոր աշխատանքի կամ կամավորական գործողության (ակցիայի) կարող են ներգրավվել միայն տասնութ տարին լրացած ֆիզիկական անձինք:

8. Հղի կանայք, մինչև երեք տարեկան երեխա խնամող անձինք (այդ թվում՝ մինչև մեկ տարեկան երեխա խնամող կանայք), ինչպես նաև մինչև տասնութ տարեկան անձինք կամավոր աշխատանքի կարող են ներգրավվել՝ Հայաստանի Հանրապետության օրենքներով սահմանված սահմանափակումներին ու առանձնահատկություններին համապատասխան:   
9. Եթե հաստատվում է, որ կամավոր աշխատանքը վտանգել է կամ կարող է վտանգել կամավորի կամ կամավոր աշխատանք կատարող անհատի կամ խմբի անդամի առողջությունը, ապա կամավորական կազմակերպությունը կամ կամավոր ներգրավող կազմակերպությունը կարող է կամավորին կամ կամավոր աշխատանք կատարող խմբի անդամին ներգրավել կամ անհատը կարող է կամավոր աշխատանք կատարել միայն տվյալ աշխատանքից տարբերվող այլ աշխատանքներում:

10. Կամավոր աշխատանք կատարողները, սույն օրենքի կարգավորումներին չհամապատասխանող կամ հակասող աշխատանքներում ներգրավվելու դեպքում, դադարում են համարվել կամավոր աշխատանք կատարողներ, իսկ այդ աշխատանքները համարվում են անօրինական աշխատանքներ:

Հոդված 8. Կամավոր աշխատանքի տեսակներն ու հիմնական ձևերը

1. Կամավոր աշխատանքի տեսակներն են՝

1) կարճաժամկետ՝ մինչև երկու ամիս տևողությամբ կամավոր աշխատանքը.

2) միջին ժամկետով՝  երկու ամսից մինչև մեկ տարի տևողությամբ կամավոր աշխատանքը.

3) երկարաժամկետ՝ մեկ տարուց ավելի տևողությամբ կամավոր աշխատանքը:

2. Կամավոր աշխատանքի հիմնական ձևերն են`
1) կամավորական կազմակերպության կամավորական գործունեության շրջանակներում կատարվող կամավոր աշխատանքը.

2) կամավոր ներգրավող կազմակերպության կամավորական գործունեության շրջանակներում կատարվող կամավոր աշխատանքը.

3) անհատի կամ խմբի կողմից ինքնուրույն կատարվող կամավոր աշխատանքը:

ԳԼՈՒԽ 2

ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԵՎ ԿԱՄԱՎՈՐ ԱՇԽԱՏԱՆՔԻ ՍՈՒԲՅԵԿՏՆԵՐԸ, ՆՐԱՆՑ ԻՐԱՎՈՒՆՔՆԵՐՆ ՈՒ ՊԱՐՏԱԿԱՆՈՒԹՅՈՒՆՆԵՐԸ

Հոդված 9. Կամավորական կազմակերպությունը

1. Կամավորական կազմակերպությունը կարող է ստեղծվել հասարակական միավորման, հիմնադրամի կամ օրենքով նախատեսված այլ ձևերով:

2. Կամավորական կազմակերպություն լինելու հանգամանքն ամրագրվում է ոչ առևտրային կազմակերպության կանոնադրությամբ:

3. Կամավորական կազմակերպությունը ստեղծված է համարվում օրենքով սահմանված կարգով պետական գրանցման պահից՝ առանց ժամկետի սահմանափակման (անժամկետ), եթե նրա կանոնադրությամբ գործունեության ժամկետի սահմանափակում նախատեսված չէ:

4. Պետական կառավարման և տեղական ինքնակառավարման մարմինները չեն կարող լինել կամավորական կազմակերպության հիմնադիրներ:

Հոդված 10. Կամավոր ներգրավող կազմակերպությունը 

1. Կամավոր ներգրավող կազմակերպություն կարող են լինել պետական կառավարման և տեղական ինքնակառավարման մարմինները, պետական և համայնքային ոչ առևտրային կազմակերպությունները, ինչպես նաև շահույթ ստանալու նպատակ չհետապնդող այլ իրավաբանական անձինք, հիմնարկները:

2. Սույն հոդվածի 1-ին մասով սահմանված կազմակերպություններից բացի կամավորական ծրագրին համապատասխան կամավորական գործունեություն կարող են իրականացնել և կամավորներ ներգրավել նաև շահույթ ստանալու նպատակ հետապնդող իրավաբանական անձինք կամ անհատ ձեռնարկատերերը՝ սույն հոդվածի 3-րդ մասին համապատասխան:

3. Սույն հոդվածի 2-րդ մասով նախատեսված ծրագիրը՝ որպես կամավորական, որակում և գրանցում է լիազոր մարմինը՝ Հայաստանի Հանրապետության կառավարության սահմանած կարգով:

Հոդված 11. Կամավորի և կամավոր աշխատանք կատարող անհատի կամ խմբի անդամի իրավունքները 

1. Կամավորը կամ կամավոր աշխատանք կատարող անհատը կամ խմբի անդամն իրավունք ունի`
1) կամավորական կազմակերպությունից կամ կամավոր ներգրավող կազմակերպությունից ստանալու անհրաժեշտ խորհրդատվություն և աջակցություն, ինչպես նաև իր կամավոր աշխատանքին առնչվող ցանկացած տեղեկատվություն.
2) մասնակցելու կամավորական կազմակերպության և կամավոր ներգրավող կազմակերպության կամավորական ծրագրերի մշակմանը և իրականացմանը.

3)  մասնակցելու կամավորական կազմակերպության և կամավոր ներգրավող կազմակերպության կողմից կազմակերպվող կամավորական գործողություններին (ակցիաներին).

4) սույն օրենքով սահմանված դեպքերում և կարգով ստանալու կամավոր աշխատանքի կատարման համար անհրաժեշտ ֆինանսական և (կամ) գույքային միջոցներ, ինչպես նաև կամավոր աշխատանքի կատարման ընթացքում իր կատարած լրացուցիչ ծախսերի փոխհատուցում.

5) Հայաստանի Հանրապետության քաղաքացիական օրենսգրքով  սահմանված դեպքերում և կարգով ստանալու վնասի հատուցում.

6) մասնակցելու կամավորական կազմակերպության կամ կամավոր ներգրավող կազմակերպության կազմակերպած կրթական ծրագրերին և իր կամավոր աշխատանքին առնչվող իրազեկման այլ միջոցառումներին.

7) սույն օրենքով սահմանված դեպքերում և կարգով խրախուսվելու.

8) սույն օրենքի 20-րդ հոդվածով սահմանված կարգով կամավոր աշխատանք կատարելու դեպքում՝ աշխատատեղը (պաշտոնը) պահպանելու.

9) ունենալու սույն օրենքով, այլ օրենքներով նախատեսված այլ իրավունքներ: 

2. Կամավորը, սույն հոդվածի 1-ին մասով սահմանված իրավունքներից բացի, իրավունք ունի կամավոր աշխատանքի մասին պայմանագրով նախատեսված դեպքերում և կարգով ունենալու կամավոր աշխատանքի հետ կապված հնարավոր ռիսկերից ապահովագրության երաշխիքներ:
3. Կամավոր աշխատանք կատարող անհատը կամ խմբի անդամը, սույն հոդվածի 1-ին մասով սահմանված իրավունքներից բացի, իրավունք ունի՝

1) սույն օրենքին համապատասխան կատարելու կամավոր աշխատանքներ ինչպես ինքնուրույն, այնպես էլ համատեղ՝ որպես խմբի անդամ և (կամ) աջակցող ցանցի մասնակից.

2) մշակելու և (կամ) իրականացնելու կամավորական ծրագրեր և (կամ) կամավորական գործողություններ (ակցիաներ).

3) իր կատարած կամավոր աշխատանքի վերաբերյալ տեղեկատվությունը սույն օրենքով սահմանված կարգով ներկայացնելու լիազոր մարմին՝ տվյալների շտեմարանում ներառելու նպատակով.

4) ստանալու տեղեկություններ պետական կառավարման և տեղական ինքնակառավարման մարմիններից այն բնագավառների և աշխատանքների մասին, որտեղ անհրաժեշտ է իրականացնել կամավոր աշխատանքներ:
Հոդված 12. Կամավորի և կամավոր աշխատանք կատարող անհատի կամ խմբի անդամի պարտականությունները
1. Կամավորը կամ կամավոր աշխատանք կատարող անհատը կամ խմբի անդամը պարտավոր է՝
1) կամավոր աշխատանքը կատարել կամավոր աշխատանքի՝ սույն օրենքի 4-րդ հոդվածով սահմանված սկզբունքներին և 5-րդ հոդվածով սահմանված նպատակներին համապատասխան, 

2) չտարածել կամավոր աշխատանքը կատարելու ընթացքում իրեն հայտնի դարձած մարդու կյանքի և առողջության մասին կամ պետական, ծառայողական, բանկային, առևտրային, բժշկական, փաստաբանական գաղտնիք պարունակող տեղեկությունները, 

3) կամավոր աշխատանքը կատարել առողջության պահպանման և անվտանգության ապահովման վերաբերալ նորմատիվ իրավական ակտերի պահանջներին համապատասխան,

4) Հայաստանի Հանրապետության քաղաքացիական օրենսգրքով  սահմանված դեպքերում և կարգով հատուցել սույն հոդվածով սահմանված պարտականությունները կատարելիս՝ իր գործողության կամ անգործության հետևանքով պատճառված նյութական վնասը,

5) անցնել պարտադիր բժշկական զննությունը, եթե կամավոր աշխատանքը կատարվելու է այնպիսի աշխատանքներում, որոնք պահանջում են Հայաստանի Հանրապետության օրենսդրությամբ սահմանված սկզբնական և պարբերական բժշկական զննություն,
6) կրել սույն օրենքով, այլ օրենքներով սահմանված այլ պարտականություններ: 

2. Կամավորը, սույն հոդվածի 1-ին մասով սահմանված պարտականություններից բացի, պարտավոր է`

1) կամավորական կազմակերպության կամ կամավոր ներգրավող կազմակերպության հետ սույն օրենքով սահմանված կարգով կնքելու կամավոր աշխատանքի մասին պայմանագիր.

2) նպատակային ու բարեխղճորեն օգտագործել կամավորական կազմակերպության կամ կամավոր ներգրավող կազմակերպության հատկացրած միջոցները,

3) կամավորական կազմակերպության կամ կամավոր ներգրավող կազմակերպության պահանջով տրամադրել իր կամավոր աշխատանքի մասին տեղեկատվություն,

4) կամավորական կազմակերպության կամ կամավոր ներգրավող կազմակերպության պահանջով տրամադրել հաշվառման մատյանում տեղեկատվության լրացման համար անհրաժեշտ փաստաթղթերը,
5) մասնակցել կամավորական կազմակերպության կամ կամավոր ներգրավող կազմակերպության կազմակերպած կրթական ծրագրերին, իր աշխատանքին առնչվող իրազեկման այլ միջոցառումներին՝ տվյալ կամավոր աշխատանքը կատարելու համար պարտադիր նախապայման լինելու դեպքում:
3. Կամավորական կազմակերպության կամ կամավոր ներգրավող կազմակերպության կողմից կազմակերպվող կամավորական գործողություններին (ակցիաներին) ներգրավվելու դեպքում՝ կամավոր աշխատանք կատարող անհատի կամ խմբի անդամի վրա տարածվում են նաև սույն հոդվածի 2-րդ մասի 2-5-րդ կետերով սահմանված պարտականությունները: 

Հոդված 13. Կամավորական կազմակերպության և կամավոր ներգրավող կազմակերպության իրավունքները 

1. Կամավորական կազմակերպությունը և (կամ) կամավոր ներգրավող կազմակերպությունն իրավունք ունի`
1) մշակելու և իրականացնելու կամավորական ծրագրեր և կամավորական գործողություններ (ակցիաներ) ինչպես ինքնուրույն, այնպես էլ՝ կամավորական կազմակերպությունների կամ կամավոր ներգրավող կազմակերպությունների կամ կամավորների կամ կամավոր աշխատանքներ կատարող անհատների և խմբերի հետ համատեղ.

2) հավաքագրելու կամավորներ, ինչպես նաև կամավոր աշխատանքներ կատարող անհատներ կամ խմբեր, օգտագործելու կամ նպատակաուղղելու նրանց աշխատանքները.

3) կամավորից, ինչպես նաև իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատից կամ խմբի անդամից ստանալու տեղեկատվություն՝ կատարված կամավոր աշխատանքների վերաբերյալ.

4) լուսաբանելու իր կամավորական գործունեության արդյունքները.

5) կամավորից, ինչպես նաև կամավոր աշխատանք կատարող անհատից կամ խմբի անդամից պահանջելու կրթության կամ անհրաժեշտ որակավորման մասին վկայական, եթե կամավոր աշխատանքը կատարվելու է հատուկ (նեղ մասնագիտական) աշխատանքներում.

6) կամավորի, ինչպես նաև կամավոր աշխատանք կատարող անհատի կամ խմբի անդամի վերաբերյալ երաշխավորագրեր ներկայացնելու այլ անձանց.

7) ունենալու սույն օրենքով, այլ օրենքներով սահմանված այլ իրավունքներ:

2. Կամավորական կազմակերպությունը, սույն հոդվածի 1-ին մասով սահմանված իրավունքներից բացի, իրավունք ունի ստանալու տեղեկություններ պետական կառավարման և տեղական ինքնակառավարման մարմիններից այն բնագավառների և աշխատանքների մասին, որտեղ անհրաժեշտ է իրականացնել կամավորական գործունեություն:
3. Կամավոր ներգրավող կազմակերպությունը, սույն հոդվածի 1-ին մասով սահմանված իրավունքներից բացի, կամավորական գործունեության շրջանակներում իրավունք ունի հրապարակելու և (կամ) կամավորական կազմակերպություններին ներկայացնելու կամավորական գործունեության կամ կամավոր աշխատանքի բնագավառների և աշխատանքների վերաբերյալ տեղեկատվություն:

4. Կամավոր ներգրավող այն կազմակերպությունը, որը հանդիսանում է ոչ առևտրային կազմակերպություն կամ հիմնարկ, իր կանոնադրական նպատակներն իրականացնելու համար կարող է կամավորներ ներգրավել՝ իր աշխատողների թվի նկատմամբ մինչև 5 տոկոս հարաբերակցությամբ: 


5. Կամավոր ներգրավող այն կազմակերպությունը, որը չի հանդիսանում ոչ առևտրային կազմակերպություն կամ հիմնարկ, իր կանոնադրական նպատակներն իրականացնելու համար չի կարող ներգրավել կամավորներ: 


6. Սույն հոդվածի 4-րդ և 5-րդ մասերով նախատեսված սահմանափակումները չեն տարածվում տվյալ կամավոր ներգրավող կազմակերպության կամավորական գործունեության շրջանակներում կամավորներ ներգրավելու դեպքերի վրա:
Հոդված 14. Կամավորական կազմակերպության և կամավոր ներգրավող կազմակերպության պարտականությունները

1.
Կամավորական կազմակերպությունը և (կամ) կամավոր ներգրավող կազմակերպությունը պարտավոր է՝

1) կամավորական գործունեություն իրականացնել կամավորական գործունեության՝ սույն օրենքի 4-րդ հոդվածով սահմանված սկզբունքներին և 5-րդ հոդվածով սահմանված նպատակներին համապատասխան.

2) կամավորի կողմից ցանկություն հայտնելու դեպքում՝ ապահովել կամավորի մասնակցությունն իր կողմից իրականացվող կամավորական ծրագրերի մշակմանը,

3) կամավորին կամ իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատին կամ խմբի անդամին տրամադրել տեղեկատվություն իր կամավորական գործունեության և (կամ) կատարվող կամավոր աշխատանքի մասին,

4) ապահովել կամավորի, ինչպես նաև անհրաժեշտության դեպքում՝ իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի մասնակցությունն իր կազմակերպած համապատասխան կրթական ծրագրերին, կամավոր աշխատանքին առնչվող իրազեկման այլ միջոցառումներին՝ այդ նպատակով համագործակցելով համապատասխան կրթական հաստատությունների հետ,

5) սույն օրենքով սահմանված դեպքերում և կարգով տրամադրել կամավոր աշխատանքի կատարման համար անհրաժեշտ ֆինանսական և (կամ) գույքային միջոցներ,

6) սույն օրենքով սահմանված դեպքերում և կարգով փոխհատուցել կամավոր աշխատանքի ընթացքում կամավորի, ինչպես նաև իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի՝ այդ աշխատանքի ընթացքում կատարած լրացուցիչ ծախսերը,

7) ստեղծել կամավոր աշխատանքի կատարման համար անհրաժեշտ, անվտանգ և առողջության համար անվնաս պայմաններ, ինչպես նաև կամավոր աշխատանքի համար անհրաժեշտ մատչելի պայմաններ, եթե կամավորը կամ իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատը կամ խմբի անդամը հաշմանդամություն ունեցող անձ է, 

8) մինչև կամավորի և անհրաժեշտության դեպքում՝ իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի կամավոր աշխատանքի անցնելը՝ Հայաստանի Հանրապետության օրենսդրության պահանջներին համապատասխան կամավորի կամ կամավոր աշխատանք կատարող անհատի կամ խմբի անդամի հետ անցկացնել առողջության պահպանման, աշխատանքի անվտանգության ապահովման, ինչպես նաև կատարվող աշխատանքի առանձնահատկությունների վերաբերյալ հրահանգավորում,

9) իր միջոցների հաշվին ապահովել կամավորի և անհրաժեշտության դեպքում՝ իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի պարտադիր բժշկական զննությունը, եթե կամավոր աշխատանքը կատարվելու է այնպիսի աշխատանքներում, որոնք պահանջում են Հայաստանի Հանրապետության օրենսդրությամբ սահմանված սկզբնական և պարբերական բժշկական զննություն, ինչպես նաև մինչև տասնութ տարեկան անձանց կամավոր աշխատանքի ներգրավելու դեպքում,

10)  Հայաստանի Հանրապետության քաղաքացիական օրենսգրքով  սահմանված դեպքերում և կարգով հատուցել կամավորի, ինչպես նաև իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի կրած վնասը,

11) Հայաստանի Հանրապետության քաղաքացիական օրենսգրքով  սահմանված դեպքերում և կարգով հատուցել կամավորի, ինչպես նաև իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի՝ սույն հոդվածով սահմանված պարտականությունները կատարելիս (գործողության կամ անգործության հետևանքով) անձին պատճառած նյութական վնասը,

12) համապատասխան լիազորագրի առկայության դեպքում օրենքով սահմանված կարգով ներկայացնել կամավորի, ինչպես նաև իր կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի իրավունքներն ու շահերը երրորդ անձանց առջև և (կամ) այլ կազմակերպություններում, դատարանում, պետական կառավարման և տեղական ինքնակառավարման մարմիններում,

13) կազմակերպել և հսկել կամավորի, ինչպես նաև կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի կողմից կատարվող կամավոր աշխատանքները՝ իր կողմից սահմանված կարգով, 

14) կամավոր աշխատանքի մասին պայմանագրով կամ կամավորներ ներգրավելու մասին պայմանագրով նախատեսված դեպքերում և կարգով ապահովագրել կամավորին՝ կամավոր աշխատանքի հետ կապված դժբախտ դեպքերից, մասնագիտական հիվանդություններից, ինչպես նաև ապահովագրել այդ կամավորի քաղաքացիական պատասխանատվությունը՝ երրորդ անձանց գույքային կամ անձնական վնաս պատճառելու ռիսկի հետ կապված,

15) կամավորական գործունեության և կամավոր աշխատանքի հետ կապված հարաբերությունները կարգավորելու նպատակով ընդունել ներքին և անհատական իրավական ակտեր,

16) կամավորին կամ իր կազմակերպած կամավորական գործողության (ակցիայի) շրջանակներում կամավոր աշխատանք կատարող (կատարած) անհատին կամ խմբի անդամին խրախուսելու վերաբերյալ առաջարկություններ ներկայացնել լիազոր մարմին,

17) սույն օրենքով սահմանված կարգով վարել հաշվառման մատյան և լիազոր մարմին ներկայացնել տվյալների շտեմարանի վարման համար սույն օրենքի 29-րդ հոդվածի 2-րդ մասով սահմանված տեղեկատվությունը.

18) կրել սույն օրենքով, այլ օրենքներով սահմանված այլ պարտականություններ:

2. Կամավորական կազմակերպությունը, սույն հոդվածի 1-ին մասով սահմանված պարտականություններից բացի, պարտավոր է սույն օրենքով սահմանված դեպքերում և կարգով կնքել պայմանագրեր կամավորների և (կամ) կամավոր ներգրավող կազմակերպությունների հետ:
3. Կամավոր ներգրավող կազմակերպությունը, սույն հոդվածի 1-ին մասով սահմանված պարտականություններից բացի, կամավորական կազմակերպությունների միջոցով կամավորներ ներգրավելու դեպքում պարտավոր է կամավորական կազմակերպության հետ կնքել սույն օրենքով սահմանված կամավորներ ներգրավելու մասին պայմանագիր, իսկ կամավորին ինքնուրույն ներգրավելու դեպքում՝ կամավորի հետ կնքել սույն օրենքով սահմանված կամավոր աշխատանքի մասին պայմանագիր:
Հոդված 15. Կամավորի՝ կամավոր աշխատանքի և հանգստի ռեժիմի առանձնահատկությունները

1. Կամավոր աշխատանքի ընթացքում կամավորի աշխատանքի միջին տևողությունը շաբաթվա ընթացքում չի կարող անցնել 48 ժամից, ամենշաբաթյա անընդմեջ հանգիստը չպետք է պակաս լինի 35 ժամից: 
2. Կամավոր աշխատանքի ընթացքում կամավորի օրական աշխատանքի տևողությունը 4 ժամը գերազանցելու դեպքում՝ հանգստանալու և սնվելու համար տրամադրվում է կես ժամից ոչ պակաս տևողությամբ ընդմիջում:
3. Կամավոր աշխատանքի տևողությունը մինչև յոթ տարեկան երեխաների համար կարող է սահմանվել՝ օրական մինչև երկու ժամ, սակայն շաբաթվա ընթացքում ոչ ավելի, քան չորս ժամ, յոթից մինչև տասներկու տարեկան երեխաների համար՝ օրական մինչև երեք ժամ, սակայն շաբաթվա ընթացքում ոչ ավելի, քան վեց ժամ, տասներկուսից մինչև տասնչորս տարեկան երեխաների համար՝ օրական մինչև չորս ժամ, սակայն շաբաթվա ընթացքում ոչ ավելի, քան տասներկու ժամ, տասնչորսից մինչև տասնվեց տարեկան աշխատողների համար` շաբաթական մինչև 24 ժամ, տասնվեցից մինչև տասնութ տարեկանների համար` շաբաթական մինչև 36 ժամ:
4. Սույն օրենքով սահմանված միջին ժամկետով կամ երկարաժամկետ կամավոր աշխատանք կատարող կամավորին՝ հանգստանալու և աշխատունակությունը վերականգնելու համար կողմերի համաձայնությամբ և (կամ) կամավոր աշխատանքի մասին պայմանագրով նախատեսված լինելու դեպքում կարող է տրամադրվել նվազագույնը 20 աշխատանքային օր տևողությամբ չվարձատրվող արձակուրդ՝ այդ ժամանակահատվածը կամավորի համար հաշվարկելով որպես կամավոր աշխատանքի ժամանակահատված:
Հոդված 16. Աջակցող ցանցի միջոցով կամավորական գործունեության և կամավոր աշխատանքի օրենսդրական կարգավորումները

1. Աջակցող ցանցի միջոցով կամավորական գործունեություն իրականացնելիս և կամավոր աշխատանք կատարելիս՝ կամավորական գործունեության և կամավոր աշխատանքի սուբյեկտների համար սույն օրենքով չսահմանված լրացուցիչ իրավունքներ, պարտականություններ և պատասխանատվություն սահմանվում են «Սոցիալական աջակցության մասին» Հայաստանի Հանրապետության օրենքով:

2.  Կամավորական գործունեության և կամավոր աշխատանքի սուբյեկտների կողմից աջակցող ցանցի միջոցով սոցիալական ծառայությունների տրամադրման, աջակցող ցանցի հետ համագործակցության առանձնահատկությունները կարգավորվում են սույն օրենքով և «Սոցիալական աջակցության մասին» Հայաստանի Հանրապետության օրենքով: 

Հոդված 17. Կամավորական կազմակերպության կամ կամավոր ներգրավող կազմակերպության կողմից կատարվող ծախսերը, ինչպես նաև կամավոր աշխատանքի հետ կապված ծախսերի փոխհատուցումը 

1. Կամավոր աշխատանքի կատարման համար անհրաժեշտ ծախսերի նպատակով կամավորին կամ կամավորական գործողության (ակցիայի) շրջանակներում կամավոր աշխատանք կատարող անհատին կամ խմբի անդամին ֆինանսական և (կամ) գույքային միջոցները նախապես տրամադրվում են՝ կամավորական կազմակերպության կամ կամավոր ներգրավող կազմակերպության կողմից, իսկ կամավոր աշխատանքի ընթացքում կամավորի կամ կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի կատարած լրացուցիչ ծախսերը փոխհատուցվում են այդ ծախսերը հաստատող փաստաթղթերի առկայության դեպքում:

2. Իր բնակության վայրից դուրս կամավոր աշխատանք կատարելու դեպքում՝ կամավորական կազմակերպության կամ կամավոր ներգրավող կազմակերպության կողմից կամավորին կամ կամավորական գործողության (ակցիայի) շրջանակներում կամավոր աշխատանք կատարող անհատին կամ խմբի անդամին տրվում է նաև ծախսերի փոխհատուցում՝ Հայաստանի Հանրապետության աշխատանքային օրենսդրությամբ գործուղման ծախսերի փոխհատուցման համար նախատեսված կարգին համապատասխան:

3. Սույն հոդվածի 1-ին և 2-րդ մասերով սահմանված միջոցներից և ծախսերի փոխհատուցումից կամավորը կարող է ամբողջությամբ կամ մասամբ հրաժարվել՝ կամավոր աշխատանքի մասին պայմանագրում նախատեսված լինելու դեպքում:

Հոդված 18. Կամավոր աշխատանքի խրախուսումը
1. Հայաստանի Հանրապետությունում կամավոր աշխատանքը խրախուսելու նպատակով շնորհվում են հետևյալ կոչումները.

1) Հայաստանի Հանրապետության պատվավոր կամավոր.

2) Հայաստանի Հանրապետության տարվա կամավոր: 

2. Հայաստանի Հանրապետության տարվա կամավորի կոչմանը կարող է արժանանալ այն ֆիզիկական անձը, ով կամավոր աշխատել է տարեկան 365 ժամից ավելի, և տվյալ տարում նրա կամավոր աշխատած ժամերի տևողությունը գերազանցում է մնացած բոլոր անձանց այդ տարում կամավոր աշխատած ժամերին: Հայաստանի Հանրապետության տարվա կամավորի կոչում կարող է շնորհվել նաև՝ հիմք ընդունելով կամավոր աշխատանքի հանրօգուտ արդյունքի կարևորությունը:

3. Հայաստանի Հանրապետության պատվավոր կամավորի կոչմանը կարող են արժանանալ այն ֆիզիկական անձինք, ովքեր հինգ տարի ճանաչվել են տարվա կամավոր:

4. Սույն հոդվածի 2-րդ և 3-րդ մասերով սահմանված անձանց սույն հոդվածի 1-ին մասով սահմանված կոչումները շնորհվում են՝ Հայաստանի Հանրապետության կառավարության սահմանած կարգով:

5. Սույն հոդվածի 1-ին մասով սահմանված խրախուսման ձևերից բացի այլ ձևեր կարող է կիրառել լիազոր մարմինը՝ Հայաստանի Հանրապետության կառավարության սահմանած կարգով: 

ԳԼՈՒԽ 3

ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԵՎ ԿԱՄԱՎՈՐ ԱՇԽԱՏԱՆՔԻ ՀԵՏ ԿԱՊՎԱԾ ՀԱՐԱԲԵՐՈՒԹՅՈՒՆՆԵՐԸ, ԿԱՄԱՎՈՐ ԱՇԽԱՏԱՆՔԻ ԵՎ ԿԱՄԱՎՈՐՆԵՐ ՆԵՐԳՐԱՎԵԼՈՒ ՄԱՍԻՆ ՊԱՅՄԱՆԱԳՐԵՐԸ

Հոդված 19. Կամավորական գործունեության և կամավոր աշխատանքի հետ կապված հարաբերությունները

1. Կամավորական գործունեության և կամավոր աշխատանքի հետ կապված հարաբերությունները կողմերի փոխադարձ համաձայնության վրա հիմնված այն հարաբերություններն են, որոնք ծագում են կամավորի և կամավորական կազմակերպության կամ կամավորի և կամավոր ներգրավող կազմակերպության կամ կամավորական կազմակերպության և կամավոր ներգրավող կազմակերպության միջև սույն օրենքով սահմանված կարգով կնքված պայմանագրերով: 

2. Սույն հոդվածի 1-ին մասով սահմանված հարաբերությունները չեն համարվում Հայաստանի Հանրապետության աշխատանքային օրենսգրքով սահմանված աշխատանքային հարաբերություններ, իսկ պայմանագրերը՝ աշխատանքային պայմանագրեր:

Հոդված 20. Աշխատող (սովորող) անձանց կողմից կամավոր աշխատանքներ կատարելու դեպքերն ու կարգը

1. Հայաստանի Հանրապետության աշխատանքային օրենսգրքով սահմանված աշխատանքային հարաբերությունների մեջ գտնվող աշխատողը կամ ուսումնառության գործընթացում գտնվող ֆիզիկական անձն աշխատանքային և (կամ) ուսուցման ժամերին կամավոր աշխատանք կարող է կատարել գործատուի և (կամ) ուսումնական հաստատության համապատասխան իրավասություն ունեցող պաշտոնատար անձի գրավոր համաձայնությամբ:

2. Այն անձինք, ովքեր աշխատանքային հարաբերությունների շրջանակներում աշխատավարձ են ստանում Հայաստանի Հանրապետության պետական կամ համայնքային բյուջեներից, աշխատանքային ժամերին կամավոր աշխատանք կարող են կատարել միայն քաղաքացիական պաշտպանության, արտակարգ իրավիճակներում բնակչության պաշտպանության բնագավառներում:

3. Սույն հոդվածի 1-ին և 2-րդ մասերով նախատեսված դեպքերում կամավոր աշխատանք կատարելու ժամանակահատվածը հաշվարկվում է աշխատողի աշխատանքային ստաժում, պահպանվում է աշխատանքային հարաբերությունների մեջ գտնվող անձանց աշխատատեղը (պաշտոնը), իսկ աշխատավարձի վճարման հարցը կարգավորվում է կողմերի համաձայնությամբ: Ուսումնառության գործընթացում գտնվող անձանց բացակաները համարվում են հարգելի:


Հոդված 21. Կամավոր աշխատանքի մասին պայմանագրի կնքման կարգը

1. Կամավոր աշխատանքի մասին պայմանագիրը կնքվում է որոշակի ժամկետով՝ սույն օրենքով սահմանված կամավոր աշխատանքի տեսակներին համապատասխան:

2. Սույն հոդվածի 1-ին մասով սահմանված պայմանագիրը կնքվում է գրավոր ձևով, երկու օրինակից` կողմերի ստորագրությամբ մեկ փաստաթուղթ կազմելու միջոցով: 

3. Կամավորական կազմակերպությունը կամ կամավոր ներգրավող կազմակերպությունն իր աշխատողի հետ չի կարող կնքել կամավոր աշխատանքի մասին պայմանագիր: 

4. Անհատի կամ խմբի (այդ թվում՝ կամավորական կազմակերպության կամ կամավոր ներգրավող կազմակերպության կազմակերպած կամավորական գործողության (ակցիայի) շրջանակներում) կամավոր աշխատանքը կատարվում է առանց կամավոր աշխատանքի մասին պայմանագրի:

Հոդված 22. Կամավոր աշխատանքի մասին պայմանագրի բովանդակությունը

1. Կամավոր աշխատանքի մասին պայմանագրում նշվում են` 

1) պայմանագիրը կնքելու տարին, ամիսը, ամսաթիվը,

2) պայմանագիր կնքող կամավորական կազմակերպության կամ կամավոր ներգրավող կազմակերպության անվանումը, գտնվելու վայրը,

3) կամավորի անունը, ազգանունը, նրա ցանկությամբ` նաև հայրանունը, ծննդյան տարին, ամիսը, ամսաթիվը, բնակության վայրը, 

4) կամավորի անձը հաստատող փաստաթղթի վավերապայմանները, 

5) կամավոր աշխատանքի անվանումը և (կամ) գործառույթները,

6) բարեգործական ծրագրի անվանումը՝ օրենքով սահմանված կարգով բարեգործական որակված ծրագրի իրականացման աշխատանքներում կամավորին ներգրավելու դեպքում,

7) կամավոր աշխատանքը կատարելու հետ կապված հնարավոր ռիսկերը,

8) սույն օրենքով սահմանված դեպքերում՝ ապահովագրության վերաբերյալ կարգավորումները,

9) կամավոր աշխատանքը կատարելու կարգն ու պայմանները,

10) պայմանագրի գործողության ժամկետը,

11) կամավորական կազմակերպության կամ կամավոր ներգրավող կազմակերպության անունից պայմանագիրը ստորագրող անձի պաշտոնը, անունը, ազգանունը, նրա ցանկությամբ` նաև հայրանունը, կողմերի տվյալները և ստորագրությունները:

2. Կամավոր աշխատանքի մասին պայմանագրում կարող են ներառվել նաև սույն օրենքից բխող և (կամ) սույն օրենքին չհակասող այլ պայմաններ:

3. Կամավոր աշխատանքի մասին պայմանագրի օրինակելի ձևը սահմանվում է լիազոր մարմնի ղեկավարի կողմից:

Հոդված 23. Կամավոր աշխատանքի մասին պայմանագրի պայմանների  փոփոխման և պայմանագրի լուծման հիմքերն ու կարգը
1. Կամավոր աշխատանքի մասին պայմանագիրը կարող է փոփոխվել կողմերի համաձայնությամբ:

2. Կամավոր աշխատանքի մասին պայմանագիրը լուծվում է՝
1)  կողմերի համաձայնությամբ և (կամ) կողմերից յուրաքանչյուրի նախաձեռնությամբ.

2)  պայմանագրի գործողության ժամկետը լրանալու դեպքում.

3)  եթե կամավորի համար առկա է Հայաստանի Հանրապետության աշխատանքային օրենսգրքով սահմանված հղիության և (կամ) ծննդաբերության արձակուրդ տրամադրելու հիմքերից որևէ մեկը.

4)  կամավորի՝ պարտադիր ժամկետային զինվորական ծառայության զորակոչվելու դեպքում.

5)  դատարանի` օրինական ուժի մեջ մտած դատավճռի առկայության դեպքում, որին համապատասխան` կամավորը ենթարկվել է այնպիսի պատասխանատվության, որը հնարավորություն չի տալիս շարունակելու կամավոր աշխատանքը. 

6)  եթե օրենսդրությամբ սահմանված կարգով կամավորը զրկվել է տվյալ աշխատանքները կատարելու իրավունքներից. 

7)  եթե կամավորը մինչև տասնվեց տարեկան է, և ծնողներից մեկը, որդեգրողը կամ հոգաբարձուն կամ խնամակալը, նրա առողջության նկատմամբ հսկողություն իրականացնող բժիշկը կամ առողջության պահպանման և աշխատանքի անվտանգության ապահովման հարցերով Հայաստանի Հանրապետության կառավարության լիազորած մարմնի ծառայողը պահանջում է կամավոր աշխատանքի մասին պայմանագրի լուծում. 

8)  սույն օրենքով սահմանված կարգով կամավոր աշխատանքի մասին պայմանագիր կնքելիս՝ կամավորի կամ կամավորական կազմակերպության կամ կամավոր ներգրավող կազմակերպության կողմից ներկայացված տեղեկատվությունը կեղծ լինելու դեպքում.

9)  որոշակի աշխատանքներ կատարելու իրավունքներից զրկված լինելու փաստը կամավորի կողմից թաքցնելու դեպքում.

10)  կամավորի կողմից ոգելից խմիչքների, թմրամիջոցների կամ հոգեներգործուն նյութերի ազդեցության տակ կամավոր աշխատանքի վայրում գտնվելու դեպքում. 

11)  սույն օրենքով սահմանված դեպքերում պարտադիր բժշկական զննությունից կամավորի հրաժարվելու կամ խուսափելու դեպքում.

12)  կամավորի մահվան դեպքում.

13)  կամավորական կազմակերպության կամ կամավոր ներգրավող  կազմակերպության լուծարման  դեպքում:

3. Կամավոր աշխատանքի մասին պայմանագիրը կողմերից մեկի նախաձեռնությամբ լուծելու դեպքում նախապես գրավոր ծանուցվում է մյուս կողմին առնվազն 3 աշխատանքային օր առաջ:

Հոդված 24. Կամավորներ ներգրավելու մասին պայմանագրի կնքման կարգը

1. Կամավորներ ներգրավելու մասին պայմանագիրը կնքվում է որոշակի ժամկետով:

2. Սույն հոդվածի 1-ին մասով սահմանված պայմանագիրը կնքվում է գրավոր ձևով, երկու օրինակից` կողմերի ստորագրությամբ մեկ փաստաթուղթ կազմելու միջոցով: 

Հոդված 25. Կամավորներ ներգրավելու մասին պայմանագրի բովանդակությունը
1. Կամավորներ ներգրավելու մասին պայմանագրում նշվում են` 

1) պայմանագիրը կնքելու տարին, ամիսը, ամսաթիվը,

2) կամավորական կազմակերպության անվանումը, գտնվելու վայրը,

3) կամավոր ներգրավող կազմակերպության անվանումը, գտնվելու վայրը,

4) կամավորների թիվը, անհրաժեշտության դեպքում նաև անձնական տվյալները, կամավոր աշխատանքների նկարագրությունը և (կամ) աշխատանքային գործառույթները,

5) բարեգործական ծրագրի անվանումը՝ օրենքով սահմանված կարգով բարեգործական որակված ծրագրի իրականացման աշխատանքներում կամավորներին ներգրավելու դեպքում,

6) կամավորական գործունեություն իրականացնելու և կամավոր աշխատանքներ կատարելու կարգն ու պայմանները,

7) կամավոր աշխատանքները կատարելու հետ կապված հնարավոր ռիսկերը,

8)  սույն օրենքով սահմանված դեպքերում՝ ապահովագրության վերաբերյալ կարգավորումները,

9) պայմանագրի գործողության ժամկետը,

10) կողմերի կողմից պայմանագիրը ստորագրող անձանց պաշտոնը, անունը, ազգանունը, նրանց ցանկությամբ` նաև հայրանունը,

11) կողմերի տվյալները և ստորագրությունները:

2. Կամավորներ ներգրավելու մասին պայմանագրում կարող են ներառվել նաև սույն օրենքով սահմանված և (կամ) սույն օրենքին չհակասող այլ պայմաններ:

3. Կամավորներ ներգրավելու մասին պայմանագրի օրինակելի ձևը սահմանվում է լիազոր մարմնի ղեկավարի կողմից:


Հոդված 26. Կամավորներ ներգրավելու մասին պայմանագրում պայմանների փոփոխման և պայմանագրի լուծման հիմքերն ու կարգը
1. Կամավորներ ներգրավելու մասին պայմանագիրը կարող է փոփոխվել կողմերի համաձայնությամբ:

2. Կամավորներ ներգրավելու մասին պայմանագիրը լուծվում է՝
1) կողմերի համաձայնությամբ և (կամ) կողմերից յուրաքանչյուրի նախաձեռնությամբ.

2) պայմանագրի գործողության ժամկետը լրանալու դեպքում.

3) կամավորական կազմակերպության կամ կամավոր ներգրավող կազմակերպության լուծարման դեպքում:

3. Կամավորներ ներգրավելու մասին պայմանագիրը կողմերից մեկի նախաձեռնությամբ լուծելու դեպքում նախապես գրավոր ծանուցվում է մյուս կողմին առնվազն 3 աշխատանքային օր առաջ:

ԳԼՈՒԽ 4

ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԵՎ ԿԱՄԱՎՈՐ ԱՇԽԱՏԱՆՔԻ ԲՆԱԳԱՎԱՌԻ ՊԵՏԱԿԱՆ ԿԱՐԳԱՎՈՐՈՒՄԸ, ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԵՎ ԿԱՄԱՎՈՐ ԱՇԽԱՏԱՆՔԻ ՎԵՐԱԲԵՐՅԱԼ ՏՎՅԱԼՆԵՐԻ ՀԱՎԱՔԱԳՐՈՒՄՆ ՈՒ ՎԱՐՈՒՄԸ, ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԵՎ ԿԱՄԱՎՈՐ ԱՇԽԱՏԱՆՔԻ ՀԵՏ ԿԱՊՎԱԾ ՎԵՃԵՐԻ ԼՈՒԾՈՒՄԸ
Հոդված 27. Լիազոր մարմնի իրավասությունները

1.  Լիազոր մարմնի իրավասություններն են`

1) կամավորական գործունեության և կամավոր աշխատանքի բնագավառի պետական քաղաքականության մշակումն ու իրականացումը.
2) կամավորական գործունեության և կամավոր աշխատանքի խթանման և զարգացման ծրագրերի մշակումը և իրականացման ապահովումը.

3) կամավորական գործունեության և կամավոր աշխատանքի մոնիթորինգի համակարգի ձևավորումը,

4) կամավորական գործունեության և կամավոր աշխատանքի մոնիթորինգը՝ լիազոր մարմնի ղեկավարի կողմից սահմանված կարգով.

5) կամավորական գործունեություն իրականացնելու և կամավոր աշխատանք կատարելու համար անհրաժեշտ բնագավառների և աշխատանքների մասին տեղեկատվությունը, կամավորական գործունեության և կամավոր աշխատանքի մոնիթորինգի արդյունքները կամ կամավորական գործունեության և կամավոր աշխատանքի հետ կապված այլ տեղեկատվությունը հրապարակելու նպատակով միասնական կայքէջի ձևավորումն ու վարումը՝ լիազոր մարմնի ղեկավարի կողմից սահմանված կարգով.

6) սույն օրենքով սահմանված կամավոր աշխատանքի մասին և կամավորներ ներգրավելու մասին պայմանագրերի օրինակելի ձևերի սահմանումը.

7) կամավորական գործունեության և կամավոր աշխատանքի սուբյեկտներին կազմակերպչական, տեղեկատվական, մեթոդական և խորհրդատվական աջակցության տրամադրումը՝ լիազոր մարմնի ղեկավարի կողմից սահմանված կարգով.

8) տվյալների շտեմարանի ձևավորումն ու վարումը՝ լիազոր մարմնի ղեկավարի կողմից սահմանված կարգով.

9) առանձին կամավորներին կամ կամավոր աշխատանքներ կատարող անհատներին կամ խմբերի անդամներին խրախուսելու վերաբերյալ կամավորական կազմակերպությունների, կամավոր ներգրավող կազմակերպությունների կամ կամավոր աշխատանք կատարող անհատների կամ խմբի անդամների կողմից ներկայացված առաջարկությունների հավաքագրումն ու ամփոփումը՝ լիազոր մարմնի ղեկավարի կողմից սահմանված կարգով.

10)  կամավորական գործունեության և կամավոր աշխատանքի հիմնական նպատակներին ու սկզբունքներին սույն օրենքի 6-րդ հոդվածի 3-րդ մասով սահմանված համապատասխանությունը որոշելը՝ Հայաստանի Հանրապետության կառավարության սահմանած կարգով.

11) սույն օրենքի 10-րդ հոդվածի 2-րդ մասով նախատեսված ծրագիրը՝ որպես կամավորական, որակելը և գրանցելը՝ Հայաստանի Հանրապետության կառավարության սահմանած կարգով.

12) սույն օրենքի 18-րդ հոդվածի պահանջներին համապատասխանող թեկնածուների տվյալները խրախուսման ներկայացնելը՝ Հայաստանի Հանրապետության կառավարության սահմանած կարգով.

13) օրենքով սահմանված այլ իրավասություններ:


Հոդված 28. Հաշվառման մատյանը

1. Կամավորների համար հաշվառման մատյանը վարում են կամավորական կազմակերպությունը և (կամ) կամավոր ներգրավող կազմակերպությունը:

2. Կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի համար հաշվառման մատյանը վարում է այն կամավորական կազմակերպությունը կամ կամավոր ներգրավող կազմակերպությունը, որը կազմակերպել և պատասխանատու է կամավորական գործողության (ակցիայի) իրականացման համար:

3. Հաշվառման մատյանում վարվող տեղեկատվությունը պետք է ներառի՝

1) կամավորի կամ կամավոր աշխատանք կատարող անհատի կամ խմբի անդամի գրանցման հերթական համարը,

2) կամավորի կամ կամավոր աշխատանք կատարող անհատի կամ խմբի անդամի անունը, ազգանունը, նրա ցանկությամբ` նաև հայրանունը, ծննդյան տարին, ամիսը, ամսաթիվը, բնակության վայրը, ինչպես նաև հեռախոսահամարը և էլեկտրոնային հասցեն (առկայության դեպքում),

3) կամավորի կամ կամավոր աշխատանք կատարող անհատի կամ խմբի անդամի անձը հաստատող փաստաթղթի վավերապայմանները,

4) կամավորի կամ կամավոր աշխատանք կատարող անհատի կամ խմբի անդամի կրթության և (կամ) մասնագիտական որակավորման և (կամ) վերապատրաստումների, ինչպես նաև մասնագիտական աշխատանքային ստաժի վերաբերյալ տեղեկատվությունը,

5) կամավորի կամ կամավոր աշխատանք կատարող անհատի կամ խմբի անդամի աշխատանքը սկսելու տարին, ամիսը, ամսաթիվը, 

6) կամավորի կամ կամավոր աշխատանք կատարող անհատի կամ խմբի անդամի աշխատանքն ավարտելու տարին, ամիսը, ամսաթիվը, 

7) կամավորի կամ կամավոր աշխատանք կատարող անհատի կամ խմբի անդամի աշխատանքի անվանումը և (կամ) գործառույթները,

8) կամավոր աշխատանքի տեսակը և ձևը,

9) կամավոր աշխատանքի վայրը.

10) կամավորի կամ կամավոր աշխատանք կատարող անհատի կամ խմբի անդամի կողմից կատարված կամավոր աշխատանքների ժամաքանակը (օրական և (կամ) շաբաթական ժամերի քանակը), 

11) բարեգործական ծրագրի անվանումը՝ կամավորին կամ կամավոր աշխատանք կատարող անհատին կամ խմբի անդամին օրենքով սահմանված կարգով բարեգործական որակված ծրագրի իրականացման աշխատանքներում ներգրավելու դեպքում:

4. Կամավորական կազմակերպության կամ կամավոր ներգրավող կազմակերպության կողմից հաշվառումը պետք է կատարվի կամավորի համար՝ կամավոր աշխատանքի մասին պայմանագիրը կնքելու օրվանից մինչև կամավոր աշխատանքի մասին պայմանագիրը լուծելու օրը, կամ կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի համար՝ կամավոր աշխատանք կատարելու առաջին օրվանից սկսված և ավարտվի՝ տվյալ անձի կամավոր աշխատանքները դադարեցնելու օրվա դրությամբ:  

5. Կամավորը կամ կամավորական գործողության (ակցիայի) շրջանակներում կամավոր աշխատանք կատարող անհատը կամ խմբի անդամը կարող է գրավոր հրաժարվել և չհաշվառվել սույն հոդվածով սահմանված հաշվառման մատյանում:
6. Անհատի կամ խմբի կողմից ինքնուրույն (այդ թվում՝ ինքնուրույն կազմակերպած կամավորական գործողությունների (ակցիաների) շրջանակներում) կատարվող կամավոր աշխատանքների համար հաշվառման մատյան չի վարվում:


Հոդված 29. Տվյալների շտեմարանը

1. Տվյալների շտեմարանը վարում է լիազոր մարմինը՝ լիազոր մարմնի ղեկավարի կողմից սահմանված կարգով:

2. Տվյալների շտեմարանը ներառում է սույն օրենքի 28-րդ հոդվածի 3-րդ մասի 2-11-րդ կետերով նախատեսված տեղեկատվությունը և տվյալ տեղեկատվությունը ներկայացնող կամավորական կազմակերպության կամ կամավոր ներգրավող կազմակերպության անվանումը և գտնվելու վայրը:

3. Անհատի կամ խմբի կողմից ինքնուրույն (այդ թվում՝ ինքնուրույն կազմակերպած կամավորական գործողությունների (ակցիաների) շրջանակներում) կատարվող կամավոր աշխատանքների մասին տեղեկատվությունը տվյալների շտեմարան ներառելու նպատակով, տվյալ անհատի կամ խմբի անդամի կողմից սույն օրենքի 29-րդ հոդվածի 3-րդ մասի 2-11-րդ կետերով նախատեսված տեղեկատվությունը կարող է ներկայացվել լիազոր մարմին: Սույն կետով ներկայացվող տեղեկատվությունը պետք է պարունակի կատարված աշխատանքները հիմնավորող համապատասխան գրավոր ապացույցներ:

4. Կամավոր աշխատանք կատարող անհատի կամ խմբի անդամի վերաբերյալ տեղեկատվությունը՝ սույն հոդվածի 3-րդ մասով սահմանված կարգով տվյալների շտեմարան ներառելու դեպքում, տվյալ անձը ձեռք է բերում կամավորին հավասար կարգավիճակ:

Հոդված 30. Կամավորների առողջության պահպանման և աշխատանքի անվտանգության ապահովման վերաբերյալ Հայաստանի Հանրապետության օրենսդրությամբ սահմանված պարտադիր պահանջների նկատմամբ պետական վերահսկողություն իրականացնող մարմինը
1. Կամավորի և կամավորական կազմակերպության կամ կամավոր ներգրավող կազմակերպության կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի առողջության պահպանման և աշխատանքի անվտանգության ապահովման վերաբերյալ Հայաստանի Հանրապետության օրենսդրությամբ սահմանված պարտադիր պահանջների, այդ թվում` աշխատանքի անվտանգության կոլեկտիվ և անհատական պաշտպանության միջոցների առկայության, պահպանման և շահագործման նկատմամբ պետական վերահսկողությունն իրականացնում է առողջության պահպանման և աշխատանքի անվտանգության ապահովման հարցերով Հայաստանի Հանրապետության կառավարության լիազորած տեսչական մարմինը:

Հոդված 31. Կամավորական գործունեության և կամավոր աշխատանքի սուբյեկտների իրավունքների պաշտպանությունը, կամավորական գործունեության և կամավոր աշխատանքի հետ կապված վեճերի լուծումը

1. Կամավորական գործունեության և կամավոր աշխատանքի սուբյեկտների կամավորական գործունեության և կամավոր աշխատանքի հետ կապված իրավունքների պաշտպանությունը, կամավորական գործունեության և կամավոր աշխատանքի հետ կապված վեճերի լուծումը Հայաստանի Հանրապետության քաղաքացիական դատավարության օրենսգրքով սահմանված գործերի ենթակայությանը համապատասխան, իրականացնում է դատարանը:  

ԳԼՈՒԽ 5

ԿԱՄԱՎՈՐ ԱՇԽԱՏԱՆՔԻ ԿԱԶՄԱԿԵՐՊՈՒՄԸ ՕՏԱՐԵՐԿՐՅԱ ՊԵՏՈՒԹՅՈՒՆՆԵՐՈՒՄ ԵՎ ՕՏԱՐԵՐԿՐՅԱ ՔԱՂԱՔԱՑԻՆԵՐԻ  ԿԱՄԱՎՈՐ ԱՇԽԱՏԱՆՔԸ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ

Հոդված 32. Կամավոր աշխատանքի կազմակերպումը օտարերկրյա պետություններում և օտարերկրյա քաղաքացիների կամավոր աշխատանքը Հայաստանի Հանրապետությունում
1. Կամավորական կազմակերպությունը կամ կամավոր ներգրավող կազմակերպությունը օտարերկրյա պետությունում կամավորական գործունեություն իրականացնելու նպատակով կամավորին կարող է գործուղել օտարերկրյա պետություն՝ օտարերկրյա պետության կամ միջազգային կազմակերպության հրավերով: 

2. Սույն հոդվածի 1-ին մասով սահմանված դեպքերում օտարերկրյա պետությունում կամավորական գործունեությունը և կամավոր աշխատանքը կարգավորվում են սույն օրենքով, ընդունող պետության օրենսդրությամբ և Հայաստանի Հանրապետության միջազգային պայմանագրերով:

3. Կամավորական կազմակերպությունը կամ կամավոր ներգրավող կազմակերպությունը Հայաստանի Հանրապետության տարածքում սույն օրենքով սահմանված կարգով կամավոր աշխատանք կատարելու նպատակով կարող է հրավիրել օտարերկյա քաղաքացիներ:

4. Սույն հոդվածի 1-ին մասով սահմանված դեպքերում կամավոր աշխատանքի ընթացքում կամավորի կատարած, այդ թվում՝ կամավորին գործուղելու հետ կապված ծախսերի փոխհատուցումը սույն օրենքով սահմանված կարգով իրականացվում է կամավորական կազմակերպության կամ կամավոր ներգրավող կազմակերպության և (կամ) ընդունող պետության կամ միջազգային կազմակերպության միջոցների հաշվին:

ԳԼՈՒԽ 6

ԵԶՐԱՓԱԿԻՉ ԴՐՈՒՅԹՆԵՐ
Հոդված 33.  Պատասխանատվությունը սույն օրենքի պահանջները խախտելու համար  

1. Սույն oրենքով սահմանված կամավորական գործունեության և կամավոր աշխատանքի սկզբունքները, նպատակները, հիմնական բնագավառներն ու աշխատանքները կամ հիմնական բնագավառներից և աշխատանքներից դուրս կատարվող կամավորական գործունեությունը կամ կամավոր աշխատանքը սույն օրենքին համապատասխան կարգով չկատարելը, կամավորական գործունեության և կամավոր աշխատանքի առանձնահատկություններն ու սահմանափակումները չպահպանելը, կամավոր աշխատանք կատարող անձանց իրավունքները խախտելը, աշխատանքի և հանգստի ռեժիմները չպահպանելը, կամավոր աշխատանքի հետ կապված ծախսերի փոխհատուցումը չտրամադրելը, կամավոր աշխատանքի մասին կամ կամավորներ ներգրավելու մասին պայմանագրեր չկնքելը, հաշվառման մատյան չվարելը, կամավորի և կամավորական կազմակերպության կամ կամավոր ներգրավող կազմակերպության կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի առողջության պահպանման և աշխատանքի անվտանգության ապահովման վերաբերյալ Հայաստանի Հանրապետության օրենսդրությամբ սահմանված պարտադիր պահանջները չպահպանելն առաջացնում է Վարչական իրավախախտումների վերաբերյալ Հայաստանի Հանրապետության օրենսգրքի 41.6-րդ հոդվածով սահմանված պատասխանատվություն:

Հոդված 34. Օրենքի ուժի մեջ մտնելը
1. Սույն օրենքն ուժի մեջ է մտնում պաշտոնական հրապարակմանը հաջորդող օրվանից երեք ամիս հետո:

ՆԱԽԱԳԻԾ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ

ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ

ՀՈԴՎԱԾ 1. Վարչական իրավախախտումների վերաբերյալ Հայաuտանի Հանրապետության 1985 թվականի դեկտեմբերի 6-ի օրենսգիրքը (այսուհետ՝ Օրենսգիրք) լրացնել հետևյալ բովանդակությամբ նոր 41.6-րդ հոդվածով.

«Հոդված 41.6. Կամավորական գործունեության և կամավոր աշխատանքի վերաբերյալ նորմատիվ իրավական ակտերի պահանջները խախտելը

1. Օրենքով սահմանված կամավորական գործունեության և կամավոր աշխատանքի սկզբունքները, նպատակները, հիմնական բնագավառներն ու աշխատանքները կամ հիմնական բնագավառներից և աշխատանքներից դուրս  կատարվող կամավորական գործունեությունը կամ կամավոր աշխատանքը օրենքով սահմանված կարգով չկատարելը, կամավորական գործունեության և կամավոր աշխատանքի առանձնահատկություններն ու սահմանափակումները չպահպանելը, կամավոր աշխատանք կատարող անձանց իրավունքները խախտելը, աշխատանքի և հանգստի ռեժիմները չպահպանելը, կամավոր աշխատանքի հետ կապված ծախսերի փոխհատուցումը չտրամադրելը, կամավոր աշխատանքի մասին կամ կամավորներ ներգրավելու մասին պայմանագրեր չկնքելը, հաշվառման մատյան չվարելը, կամավորի և կամավորական կազմակերպության կամ կամավոր ներգրավող կազմակերպության կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի առողջության պահպանման և աշխատանքի անվտանգության ապահովման վերաբերյալ Հայաստանի Հանրապետության օրենսդրությամբ սահմանված պարտադիր պահանջները խախտելն առաջացնում է նախազգուշացում խախտում թույլ տված անձի նկատմամբ:

2. Սույն հոդվածի 1-ին մասով սահմանված խախտումը, որը կատարվել է վարչական տույժի միջոցներ կիրառելուց հետո մեկ տարվա ընթացքում` առաջացնում է տուգանքի նշանակում խախտում թույլ տված անձի նկատմամբ` սահմանված նվազագույն աշխատավարձի հիսնապատիկի չափով:»:
ՀՈԴՎԱԾ 2. Սույն օրենքն ուժի մեջ է մտնում պաշտոնական հրապարակմանը հաջորդող օրվանից երեք ամիս հետո:
ՆԱԽԱԳԻԾ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ

ՀՈԴՎԱԾ 1. Հայաuտանի Հանրապետության 1998 թվականի մայիսի 5-ի քաղաքացիական օրենսգրքի (այսուհետ՝ Օրենսգիրք) 1062-րդ հոդվածում՝

1. վերնագիրը և 1-ին մասը «իր աշխատողի» բառերից հետո լրացնել  «կամ օրենքով սահմանված կարգով իր կողմից ներգրավված կամավորի կամ կամավոր աշխատանք կատարող անհատի կամ խմբի անդամի» բառերով,
2. 1-ին մասը «պաշտոնեական)» բառից հետո լրացնել «կամ կամավոր աշխատանքի շրջանակներում օրենքով սահմանված» բառերով,

3. լրացնել հետևյալ բովանդակությամբ նոր 2.1-ին մասով.

«2.1. Սույն հոդվածի 1-ին մասի՝ կամավորի, կամավոր աշխատանք կատարող անհատի կամ խմբի հասկացությունները, կամավոր աշխատանք կատարելու, ինչպես նաև կամավոր աշխատանքների անվտանգ կատարման նկատմամբ վերահսկողության առանձնահատկությունները սահմանվում են օրենքով:»:
ՀՈԴՎԱԾ 2. Օրենսգրքի 1074-րդ հոդվածի 1-ին մասը «և այլն» բառերից հետո լրացնել «, ինչպես նաև կամավորի կամ կամավոր աշխատանք կատարող անհատի կամ խմբի անդամի՝ կամավոր աշխատանքի շրջանակներում օրենքով սահմանված պարտականությունները կատարելիս,» բառերով:
ՀՈԴՎԱԾ 3. Օրենսգրքի 1077-րդ հոդվածը «համապատասխան պարտականություններ» բառերից հետո լրացնել «կամ կամավոր աշխատանքի շրջանակներում օրենքով սահմանված պարտականություններ,» բառերով:

ՀՈԴՎԱԾ 4. Օրենսգրքի 1079-րդ հոդվածը՝
1. լրացնել հետևյալ բովանդակությամբ նոր 1.1-ին մասով.

«1.1. Կամավոր աշխատանքի շրջանակներում օրենքով սահմանված պարտականություններ կատարելիս տուժողի կորցրած աշխատավարձի (եկամտի) հատուցման ենթակա չափը որոշվում է միջին աշխատավարձից (եկամտից) տոկոսներով, որը նա ստացել է մինչև հաշմությունը կամ առողջության այլ վնասվածքը կամ աշխատունակության կորուստը՝ կամավոր աշխատանքից դուրս այլ՝ հիմնական կամ համատեղությամբ եկամտային հարկով հարկվող աշխատանքային և քաղաքացիական իրավական պայմանագրերով կատարվող աշխատանքներից, ձեռնարկատիրական գործունեությունից, ինչպես նաև հեղինակային հոնորարից:»,
2. 2-րդ մասը «Տուժողի» բառից առաջ լրացնել «Սույն հոդվածի 1-ին և 2-րդ մասերով սահմանված՝» բառերով:
ՀՈԴՎԱԾ 5. Սույն օրենքն ուժի մեջ է մտնում պաշտոնական հրապարակմանը հաջորդող օրվանից երեք ամիս հետո:
ՆԱԽԱԳԻԾ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ
ՀՈԴՎԱԾ 1. Հայաuտանի Հանրապետության 2016 թվականի հոկտեմբերի 4-ի հարկային օրենսգրքի (այսուհետ՝ Օրենսգիրք) 147-րդ հոդվածի 1-ին մասը լրացնել հետևյալ բովանդակությամբ նոր 12.1-ին կետով.

«12.1) օրենքով սահմանված կարգով կամավոր աշխատանքների կատարման հետ կապված ծախսերի փոխհատուցման վճարները.»:
ՀՈԴՎԱԾ 2. Սույն օրենքն ուժի մեջ է մտնում պաշտոնական հրապարակմանը հաջորդող օրվանից երեք ամիս հետո:
 ՆԱԽԱԳԻԾ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ
«ԲԱՐԵԳՈՐԾՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱUԻՆ
ՀՈԴՎԱԾ 1. «Բարեգործության մասին» Հայաuտանի Հանրապետության 2002 թվականի հոկտեմբերի 8-ի ՀՕ-424-Ն օրենքի (այսուհետ՝ Օրենք) 7-րդ հոդվածի «կամավորները,» բառից հետո լրացնել «կամավոր աշխատանք կատարող անհատները կամ խմբերը,» բառերով:

ՀՈԴՎԱԾ 2. Օրենքի 9-րդ հոդվածը շարադրել հետևյալ խմբագրությամբ.

«Հոդված 9.
Կամավորները և կամավոր աշխատանք կատարողները
Կամավորը, ինչպես նաև կամավոր աշխատանք կատարող անհատը կամ խումբը սույն օրենքով սահմանված բարեգործությանը մասնակցում և բարեգործություն ստացողների օգտին կամավոր աշխատանքներ կատարում է օրենքով սահմանված կարգով:»:

ՀՈԴՎԱԾ 3. Օրենքի 14-րդ հոդվածի 1-ին մասում «կամավորների գործունեության հետ կապված ծախսերը» բառերը փոխարինել «կամավոր աշխատանքների հետ կապված օրենքով սահմանված դեպքերում և կարգով կատարվող ծախսերը և լրացուցիչ ծախսերի փոխհատուցման վճարները» բառերով:

ՀՈԴՎԱԾ 4. Օրենքի 15-րդ հոդվածի՝
1. 1-ին նախադասության՝

1) «և կամավորի» բառերը հանել,

2) 2-րդ և 4-րդ կետերն ուժը կորցրած ճանաչել,

2. 4-րդ և 5-րդ նախադասություններն ուժը կորցրած ճանաչել,

3. 6-րդ նախադասության «և կամավորների կատարած աշխատանքի» բառերը հանել:

ՀՈԴՎԱԾ 5. Սույն օրենքն ուժի մեջ է մտնում պաշտոնական հրապարակմանը հաջորդող օրվանից երեք ամիս հետո:
ՆԱԽԱԳԻԾ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ
«ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ
ՀՈԴՎԱԾ 1. «Հասարակական կազմակերպությունների մասին» Հայաuտանի Հանրապետության 2016 թվականի դեկտեմբերի 16-ի ՀՕ-22-Ն օրենքի (այսուհետ՝ Օրենք) 16-րդ հոդվածի 1-ին մասը լրացնել հետևյալ բովանդակությամբ նոր 10-րդ կետով.

«10) օրենքով սահմանված դեպքերում և կարգով կամավորական գործունեություն իրականացնելու և (կամ) կամավոր կամ կամավոր աշխատանք կատարող անհատ կամ խումբ ներգրավելու դեպքում՝ ունենալու օրենքով սահմանված այլ իրավունքներ:»:

ՀՈԴՎԱԾ 2. Օրենքի 17-րդ հոդվածի՝

1) 1-ին մասը «իր աշխատանքներում» բառերից հետո լրացնել «օրենքով սահմանված դեպքերում և կարգով» բառերով, իսկ «կամավորների» բառից հետո՝ «կամ կամավոր աշխատանք կատարող անհատների կամ խմբերի» բառերով.
2) 2-րդ մասի 2-րդ նախադասությունը և 3-8-րդ մասերն ուժը կորցրած ճանաչել:

ՀՈԴՎԱԾ 3. Օրենքի 18-րդ հոդվածի 1-ին մասը լրացնել հետևյալ բովանդակությամբ նոր 7.1-ին կետով.

«7.1) օրենքով սահմանված դեպքերում և կարգով կամավորական գործունեություն իրականացնելու և (կամ) կամավոր կամ կամավոր աշխատանք կատարող անհատ կամ խումբ ներգրավելու դեպքում՝ կատարել օրենքով սահմանված այլ պարտականությունները.»:

ՀՈԴՎԱԾ 4. ԱՆՑՈՒՄԱՅԻՆ ԴՐՈՒՅԹՆԵՐ

1. «Կամավորական գործունեության և կամավոր աշխատանքի մասին» Հայաստանի Հանրապետության օրենքի գործողությունը տարածվում է նաև Կազմակերպությունների կողմից կամավորների հետ մինչև սույն օրենքի ուժի մեջ մտնելը կնքված կամավոր աշխատանքի մասին պայմանագրերի, ինչպես նաև այդ պայմանագրերից ծագած հարաբերությունների վրա:

2. Մինչև սույն օրենքի ուժի մեջ մտնելը կամավորների հետ կնքված կամավոր աշխատանքի մասին պայմանագրերի համապատասխանեցումը «Կամավորական գործունեության և կամավոր աշխատանքի մասին» Հայաստանի Հանրապետության օրենքի պահանջներին Կազմակերպությունները պարտավոր են կատարել սույն օրենքի ուժի մեջ մտնելուց հետո երեք ամսվա ընթացքում:

ՀՈԴՎԱԾ 5. Սույն օրենքն ուժի մեջ է մտնում պաշտոնական հրապարակմանը հաջորդող օրվանից երեք ամիս հետո:
ՆԱԽԱԳԻԾ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ

«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ

ՀՈԴՎԱԾ 1. «Պետական տուրքի մասին» Հայաuտանի Հանրապետության 1997 թվականի դեկտեմբերի 27-ի ՀՕ-186 օրենքի (այսուհետ՝ Օրենք) 22-րդ հոդվածի «ա» կետը «վեճերի» բառից հետո լրացնել «, ինչպես նաև կամավորական գործունեության և կամավոր աշխատանքի հետ կապված վեճերի» բառերով:
ՀՈԴՎԱԾ 2. Օրենքի 26-րդ հոդվածի 1-ին մասը լրացնել նոր բ.1-ին կետով հետևյալ բովանդակությամբ.

«բ.1) Հայաստանի Հանրապետությունում կամավորական գործունեություն կամ կամավոր աշխատանք կատարելու նպատակով Հայաստանի Հանրապետություն ժամանող անձինք: Հայաստանի Հանրապետության օրենսդրությամբ ուղղակիորեն նշված չլինելու դեպքում գործունեությունը (ծրագիրը)՝ որպես կամավորական, կամ աշխատանքը՝ որպես կամավոր, որակում և գրանցում է կամավորական գործունեության և կամավոր աշխատանքի բնագավառում Հայաստանի Հանրապետության կառավարության լիազորած պետական կառավարման մարմինը՝ Հայաստանի Հանրապետության կառավարության սահմանած կարգով.»:

ՀՈԴՎԱԾ 3. Սույն օրենքն ուժի մեջ է մտնում պաշտոնական հրապարակմանը հաջորդող օրվանից երեք ամիս հետո:

ՀԻՄՆԱՎՈՐՈՒՄ

«ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԵՎ ԿԱՄԱՎՈՐ ԱՇԽԱՏԱՆՔԻ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ»,
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ», ««ԲԱՐԵԳՈՐԾՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱUԻՆ»,  «ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ», ««ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ
	1.
	Իրավական ակտի անհրաժեշտությունը

	
	         «Կամավորական գործունեության և կամավոր աշխատանքի մասին» ՀՀ օրենքի (այսուհետ՝ Օրենք) նախագծի մշակումը բխում է ՀՀ աշխատանքային օրենսգրքի 102-րդ հոդվածի 2-րդ մասի պահանջից, համաձայն որի՝ կամավոր և օգնություն ցուցաբերելու նպատակով աշխատանքների կատարման կարգն ու պայմանները սահմանվում են օրենքով:

         Օրենքի նախագիծը մշակվել է ՀՀ կառավարության 2017թ. մարտի 23-ի նիստի N 12 արձանագրային որոշման 3-րդ կետով ՀՀ կառավարության հավանությանն արժանացած Օրենքի հայեցակարգի համաձայն՝ կամավորական գործունեության և կամավոր աշխատանքի բնագավառում առկա որոշակի խնդիրների լուծման անհրաժեշտությամբ պայմանավորված:

	2.
	Ընթացիկ իրավիճակը և խնդիրները

	
	        Կամավորական գործունեությունն ու կամավոր աշխատանքը կամավորության վրա հիմնված, հանրօգուտ, անվարձահատույց գործունեություն կամ աշխատանք է, որը մշտապես եղել և մնում է քաղաքացիական հասարակության ուշադրության ներքո: 

Երկրում կամավորական գործունեության և կամավոր աշխատանքի հետ կապված հարաբերությունները որոշակիորեն կարգավորված են «Հասարակական կազմակերպությունների մասին» ՀՀ օրենքով, բարեգործության բնագավառի ՀՀ օրենսդրությամբ:

         «Հասարակական կազմակերպությունների մասին» ՀՀ օրենքով թույլատրվում է հասարակական կազմակերպություններին (բացառությամբ կրոնական կազմակերպությունների, կուսակցությունների, արհեստակցական միությունների) իրենց ոչ ձեռնարկատիրական գործունեության մեջ ներգրավել կամավորներ: Շաբաթական 20 ժամը գերազանցող կամավոր աշխատանքի դեպքում սահմանված են կամավորի հետ պայմանագիր կնքելու, կամավոր աշխատանքի մասին պայմանագրի բովանդակության, կամավոր աշխատանքի կատարման հետ կապված փոխհատուցման որոշակի կարգավորումներ: Հարկ է նշել, որ մինչև 20 ժամ ծանրաբեռնվածությամբ կամավոր աշխատանք կատարողների համար որևէ իրավական երաշխիք օրենքով ամրագրված չէ:

         Բարեգործության բնագավառի ՀՀ օրենսդրությամբ սահմանված են կամավորի հասկացությունը, բարեգործություն ստացողների շրջանակը, որոնց օգտին կամավորների կողմից կատարվում են անհատույց աշխատանքներ, բարեգործական կազմակերպությունները, որոնք կարող են ստեղծվել հասարակական միավորումների, հիմնադրամների կամ օրենքով նախատեսված այլ ձևերով:  Սահմանված են նաև բարեգործական որակված ծրագրերի շրջանակներում ներգրավված կամավորների հաշվառման և խրախուսման (ՀՀ պատվավոր կամավոր, ՀՀ տարվա կամավոր կոչումների շնորհում) վերաբերյալ որոշակի օրենսդրական կարգավորումներ:  

          Ընդ որում՝ բարեգործական կազմակերպություններից հասարակական միավորումների ձևով ստեղծված կազմակերպությունների համար կամավորներ ներգրավելու հետ կապված հարաբերությունները ներկայում կարգավորվում են «Հասարակական կազմակերպությունների մասին» ՀՀ օրենքով, իսկ հիմնադրամների կամ օրենքով նախատեսված այլ ձևերով ստեղծված բարեգործական կազմակերպությունների համար կամավորների հետ կապված օրենսդրական որևէ նորմ, բացի «Բարեգործության մասին» ՀՀ օրենքով սահմանված ընդհանրական կարգավորումների, սահմանված չէ: 

           Խնդրահարույց է նաև այն հանգամանքը, որ ներկայում կամավոր աշխատանքի համար «Բարեգործության մասին» ՀՀ օրենքով սահմանված  խրախուսման երաշխիքները տարածվում են միայն բարեգործական որակված ծրագրերի շրջանակներում ներգրավված կամավորների վրա: Այլ բնագավառներում ներգրավված կամավորների  համար (որոնց թվում նաև այն հասարակական կազմակերպությունների կամավորների համար, որոնք բարեգործական ծրագրերի շրջանակներում չեն կատարում իրենց կամավոր աշխատանքները) նման երաշխիքներ սահմանված չեն: 

          Այսպիսով՝ կամավորական գործունեության և կամավոր աշխատանքի հետ կապված հարաբերությունները որոշակիորեն կարգավորված են ՀՀ օրենսդրությամբ, սակայն դեռևս առկա են օրենքով կարգավորման ենթակա խնդիրներ, որոնք կարող են խոչընդոտել ոլորտի կայացմանն ու հետագա զարգացմանը:  

          Մասնավորապես, դրանցից կարելի է առանձնացնել հետևյալ հիմնականները`
1) կամավորական գործունեություն և կամավոր աշխատանք կատարելու հետ կապված հարաբերություններն աշխատանքային հարաբերություններից, ինչպես նաև կամավոր աշխատանքն անօրինական կամ վարձու աշխատողի աշխատանքից տարանջատելու ոչ լիարժեք իրավական կարգավորումները,

2) կամավոր և օգնություն ցուցաբերելու նպատակով կատարված աշխատանքները, ինչպես նաև կամավորի և կամավոր աշխատանք կատարող անհատի կամ խմբի կատարած աշխատանքները միմյանցից տարանջատելու մեխանիզմների բացակայությունը,

3) կամավոր աշխատանք կատարելու իրավասություն ունեցող անձանց,  ինչպես նաև կամավորական գործունեության և կամավոր աշխատանքի հիմնական բնագավառների և աշխատանքների շրջանակի ամրագրման անհրաժեշտությունը,

4) ըստ կամավոր աշխատանքի տեսակների ու հիմնական ձևերի՝ կամավոր աշխատանքի կատարման առանձնահատկությունների ամրագրման անհրաժեշտությունը,

5) կամավորի և կամավորական կազմակերպության կամ կամավոր ներգրավող կազմակերպության, ինչպես նաև կամավորական կազմակերպության և կամավոր ներգրավող կազմակերպության միջև փոխհարաբերությունների պայմանագրային ոչ ամբողջական օրենդրական կարգավորումները,

6) կամավոր աշխատանքի հետ կապված ծախսերի փոխհատուցման մեխանիզմների բացակայությունը,

7) կամավոր աշխատանքի ընթացքում կամավոր աշխատանք կատարողների առողջության պահպանման և անվտանգության ապահովման, օրենքով սահմանված դեպքերում՝ կամավոր աշխատանք կատարողների կրած վնասի հատուցման մեխանիզմների, ինչպես նաև կամավորական գործունեության և կամավոր աշխատանքի հետ կապված հնարավոր ռիսկերի ապահովագրության երաշխիքների բացակայությունը,

8) կամավոր աշխատանքներում քաղաքացիական հասարակության առավել լայն շրջանակների ներգրավման խթանիչ մեխանիզմների բացակայությունը,

9) օրենքով սահմանված կարգով սոցիալական ծառայություններ մատուցելու իրավասություն ունեցող կազմակերպությունների համար կամավոր հիմունքներով աջակցող ցանցին միանալու դեպքում օրենսդրական կարգավորման ամբողջական մեխանիզմների բացակայությունը,

10) կամավորական գործունեության և կամավոր աշխատանքի սուբյեկտների (կամավորական կազմակերպություններ, կամավոր ներգրավող կազմակերպություններ, կամավորներ, կամավոր աշխատանք կատարող անհատներ կամ խմբեր) հաշվառման մեխանիզմների բացակայությունը, 

11) կամավորական գործունեության և կամավոր աշխատանքի սուբյեկտների հիմնական իրավունքների և պարտականությունների, պատասխանատվության (ինչպես միմյանց, այնպես էլ՝ այլ անձանց նկատմամբ) ամրագրման անհրաժեշտությունն ու օրենսդրական կարգավորումների բացակայությունը,

12) կամավոր աշխատանքները օտարերկրյա պետություններում, ինչպես նաև քաղաքացիություն չունեցող անձանց, օտարերկրյա պետությունների քաղաքացիների կամավոր աշխատանքը Հայաստանի Հանրապետությունում կազմակերպելու վերաբերյալ ամբողջական օրենսդրական կարգավորումների բացակայությունը,

13) կամավորի աշխատանքի հետ կապված իրավական, սոցիալական, ինչպես նաև այլ երաշխիքների ապահովման անհրաժեշտությունը:

	3.
	Տվյալ բնագավառում իրականացվող քաղաքականությունը

	
	         Պայմանավորված կամավորի ինստիտուտի կայացման և քաղաքացիական հասարակության մեջ վերջինիս դերի բարձրացման կարևորությամբ` 1985թ. դեկտեմբերի 5-ը ճանաչվեց տնտեսական և սոցիալական զարգացմանն աջակցող կամավորների միջազգային օր, իսկ 2001թ. (այնուհետև՝ 2011թ.) հայտարարվեց կամավորների միջազգային տարի:

         Կամավորի ինստիտուտի կայացման և քաղաքացիական հասարակության մեջ վերջինիս դերի բարձրացման մեջ մեծ դերակատարում ունեցավ ՄԱԿ-ի Գլխավոր Ասամբլեան՝ 2001թ. դեկտեմբերի 5-ին ընդունելով N 56/38 բանաձևը, որում  կոչ արեց պետություններին ստեղծել համապատասխան օրենսդրական հիմք՝ ոգեշնչելով մարդկանց կամավորական գործունեություն իրականացնելու հարցում:

         ՄԱԿ-ի հանձնարարականներով անդամ երկրներին հանձնարարվեց կամավորական գործունեությունը ներառել իրենց սոցիալ-տնտեսական զարգացման ազգային ռազմավարություններում, բացառել ուղղակի և անուղղակի ձևով կամավորական գործունեությանը խանգարող, կամավոր աշխատանքը ոչ շահավետ ձևով ներկայացնող բոլոր խոչընդոտները, ինչպես նաև, հարգելով կամավորների լիիրավ անկախությունը` նրանց տրամադրել իրավական կարգավիճակ և պատշաճ սոցիալական պաշտպանություն: 

          Կամավորական գործունեության խթանման հարցում կարևոր դերակատարում ունեցավ նաև Եվրոպայի Խորհուրդը, որը ևս կոչ արեց անդամ երկրներին իրենց օրենքներից և իրավակիրառական պրակտիկայից բացառել այն բոլոր արգելքները, որոնք կարող են ուղղակի կամ անուղղակի կերպով խոչընդոտել անձանց կամավորական գործունեությամբ զբաղվելուն:

          Որպես ազգային և միջազգային տնտեսության զարգացմանը նպաստող կարևորագույն ռեսուրս և քաղաքացիական ակտիվության դրսևորման հիմնարար տարր՝ կամավորական գործունեությունը և կամավոր աշխատանքը հստակ կարգավորված են աշխարհի մի շարք երկրներում, ինչպես, օրինակ, ԱՄՆ-ում, Շվեդիայում, Մեծ Բրիտանիայում, Ֆրանսիայում, Ուկրաինայում, Գերմանիայում, Չե​խիայում, Լեհաստանում, Հունգարիայում, Իսպանիայում, Իտալիայում, Լատվիայում, Լյուքսեմբուրգում, Պորտուգալիայում, Ռումինիայում և այլ երկրներում: 

          Ուսումնասիրված  երկրների փորձը ցույց է տալիս, որ այն երկրներում, որտեղ կան կամավորական գործունեության և կամավոր աշխատանքի ամուր ձևավորված ազգային ավանդույթներ, կամավորական գործունեությունն ու կամավոր աշխատանքն անմիջականորեն պաշտպանված են օրենքով: Կամավորի իրավական կարգավիճակի օրենսդրական ամրագրման բացակայությունն էական խոչընդոտներ է առաջացնում կամավորներին անօրինական աշխատողներից տարանջատելու հարցում: Մեկ այլ խնդիր է, երբ կամավոր աշխատանքների կատարման համար օրենսդրորեն նախատեսված չեն լինում պայմանագրային կարգավորման վերաբերյալ պարտադիր պահանջներ: Ինչն էլ պատճառ է հանդիսանում, որպեսզի կամավորները զրկված լինեն որոշակի իրավական, սոցիալական և այլ երաշխիքներից: 

          Օրինակ, Լատվիայում, Լիտվայում, Ռումինիայում, Շվեդիայում, Չեխիայում, ինչպես նաև այլ երկրներում մինչև կամավոր աշխատանքներ կատարելը նախատեսված են պարտադիր պայմանագիր կնքելու վերաբերյալ կարգավորումներ: 

          Այն երկրներում, որտեղ կան կամավորական գործունեության և կամավոր աշխատանքի ամուր ձևավորված ազգային ավանդույթներ, կամավորական գործունեությունն ու կամավոր աշխատանքն անմիջականորեն պաշտպանված են օրենքով:
          Հայաստանի Հանրապետությունը, 2005թ. դեկտեմբերին վավերացնելով «Երիտասարդների անդրազգային երկարաժամկետ կամավորական ծառայության խթանման մասին» Եվրոպական կոնվենցիան, ստանձնել է կամավորությունը խթանելու և խրախուսելու  պարտավորություն:

          Նման պարտականություն է սահմանված նաև «Կամավորականությանն աջակցելու» ՄԱԿ-ի հանձնարարագրով (2002թ. hունվարի 10):

          Կարևորելով կամավորի ինստիտուտի օրենսդրական համապարփակ կարգավորման անհրաժեշտությունը, ինչպես նաև հիմք ընդունելով քաղաքացիական հասարակության մեջ առկա զարգացումներն ու մարտահրավերները՝ դեռևս 2006թ., ապա նաև՝ 2010թ., մշակվել և շրջանառության մեջ են դրվել «Կամավոր աշխատանքի մասին» ՀՀ օրենքի նախագծեր:

           Շահագրգիռ քննարկումների ընթացքում ձևավորվել է այն տեսակետը, որ նման օրենքի անհրաժեշտություն չկա, պայմանավորված այն հանգամանքով, որ կամավոր աշխատանքի հետ կապված իրավահարաբերություններն արդեն իսկ կարգավորված են «Բարեգործության մասին» ՀՀ օրենքի շրջանակներում: Արդյունքում, «Կամավոր աշխատանքի մասին» ՀՀ օրենքի նախագիծը հանվել է շրջանառությունից:

           2015թ. նման օրենսդրական նախաձեռնությամբ հանդես են եկել նաև ՀՀ Ազգային ժողովի պատգամավորներ Վահրամ Բաղդասարյանը, Գագիկ Մելիքյանը, Վահրամ Մկրտչյանը, Ռուզաննա Մուրադյանը և Կարինե Պողոսյանը: Սակայն, համապատասխան օրենսդրական նախաձեռնությունները չեն ընդունվել: Արդյունքում, ոլորտի ոչ ամբողջական կարգավորումն ու դրանում առկա մի շարք խնդիրները խոչընդոտում են կամավորի ինստիտուտի կայացմանն ու հետագա զարգացմանը՝ պահանջելով համապատասխան լուծումներ:

	4.
	Կարգավորման նպատակը և բնույթը

	
	        Օրենքի ընդունման նպատակը կամավորական գործունեության և կամավոր աշխատանքի ամբողջական օրենսդրական կարգավորումն է, այդ թվում՝ կամավորական գործունեության և կամավոր աշխատանքի բնագավառներում ու աշխատանքներում կամավորական գործունեության և կամավոր աշխատանքի միասնական իրավական կարգավորումների սահմանումն ու առկա  իրավական հիմքերի ներդաշնակեցումը: 

Հատկանշական է նաև այն, որ 2016թ. հունվարի 1-ից պաշտոնապես ուժի մեջ են մտել 2015թ. սեպտեմբերին Նյու Յորքում կայացած` ՄԱԿ-ի Կայուն զարգացման գագաթնաժողովին աշխարհի երկրների առաջնորդների ընդունած` «Վերափոխենք աշխարհը. կայուն զարգացման օրակարգ 2030-ում» ներառված 17 նպատակները, որոնք հիմնված են հազարամյակի զարգացման նպատակների (ՀԶՆ) արձանագրած հաջողությունների վրա և նպատակաուղղված են վերացնելու աղքատությունը` իր բոլոր ձևերով ու դրսևորումներով, պայքարելու անհավասարությունների դեմ և լուծելու կլիմայի փոփոխության հետ կապված խնդիրները առաջիկա 15 տարվա ընթացքում:  Այստեղ հաշվի է առնված, որ աղքատության վերացումը պետք է ուղեկցվի այնպիսի ռազմավարությունների կիրառմամբ, որոնք կնպաստեն տնտեսական աճի խթանմանը և սոցիալական մի շարք կարիքների բավարարմանը, այդ թվում՝ կրթության, առողջապահության, սոցիալական պաշտպանության և աշխատանքի ոլորտներում՝ միաժամանակ լուծելով կլիմայի փոփոխության և շրջակա միջավայրի հետ կապված խնդիրները: 

          ՄԱԿ-ի կողմից (Կամավորականությունն ու գլոբալ նպատակները աշխատություն, 2017թ.) առանձնահատուկ ներկայացվել է այն մոտեցումը, որ առանց հասարակության լայն շերտերի ներգրավման անհնար է հասնել նշված 17 նպատակներին, և, որ կամավորի ինստիտուտն ուժեղ ազդակ է կայուն զարգացման համար և կարող է տեխնիկական աջակցություն ապահովել և գործունեություն ծավալել բոլոր 17 նպատակներն իրացնելու համար: Կայուն զարգացման նշված նպատակներում (ԿԶՆ), ի տարբերություն հազարամյակի զարգացման նպատակների, լրացվել են, օրինակ, կլիմայի փոփոխության և դրա ազդեցությունների դեմ պայքարելու, սպառման կայունության, իննովացիայի, խաղաղության և արդարության ապահովման վերաբերյալ նպատակներ: 

          ԿԶՆ դիտվում է որպես գլոբալ համագործակցության կոչ, որտեղ լիիրավ գործընկերոջ դեր է հատկացվում կամավորական միություններին (A/RES/70/1 հանձնարարական, կետ 45):
Նշենք, որ կամավորությունը լուրջ սոցիալ-տնտեսական ազդեցություն ունի. 2017թ. «CAF World Giving Index»–ի տվյալներով աշխարհի բնակիչների 20.8 տոկոսն իրականացրել է կամավորություն, որին բաժին է ընկել համաշխարհային համախառն ներքին արդյունքի (ՀՆԱ) 3.1 տոկոսը: 

           Կամավորական գործունեության և կամավոր աշխատանքի համար Օրենքի նախագծով նախատեսված հիմնական բնագավառներն ու աշխատանքները մշակվել են նաև հաշվի առնելով ԿԶՆ նպատակները և կամավորի ինստիտուտի դերը նշված նպատակներն իրացնելու հարցում:

Օրենքի նախագծով առաջարկվող օրենսդրական կարգավորումները հիմնականում նպատակաուղղված են կամավորի ինստիտուտի կայացմանը, այդ թվում՝ հասարակության լայն շերտերի կամավորական գործունեության և կամավոր աշխատանքների ներգրավելու համար անհրաժեշտ նախապայմաններ ամրագրելուն, հասարակության մեջ խոցելի խմբերի նկատմամբ ոչ խտրական վերաբերմունքի, փոխօգնության, գթասրտության և հանդուրժողականության մթնոլորտի ձևավորմանը, բնակչության կյանքի որակի բարձրացմանն ու կենսակերպի բարելավմանն աջակցելուն, ինչպես նաև ինքնակազմակերպվող ու քաղաքացիական ակտիվ հասարակություն ձևավորելուն:

          Օրենքի ընդունմամբ կամրագրվեն.

1) կամավորական գործունեության և կամավոր աշխատանք կատարելու հետ կապված հարաբերություններն աշխատանքային հարաբերություններից, կամավոր աշխատանքն անօրինական կամ վարձու աշխատողի աշխատանքից տարանջատելու լիարժեք իրավական կարգավորումները,

2) կամավոր և օգնություն ցուցաբերելու նպատակով կատարված աշխատանքները կամ կամավորի և կամավոր աշխատանք կատարող անհատի կամ խմբի կատարած աշխատանքները միմյանցից տարանջատելու մեխանիզմները,

3) կամավոր աշխատանք կատարելու իրավասություն ունեցող անձանց շրջանակը,

4) կամավորական գործունեության և կամավոր աշխատանքի սուբյեկտները (կամավորական կազմակերպությունները, կամավոր ներգրավող կազմակերպությունները, կամավորները, կամավոր աշխատանք կատարող անհատները կամ խմբերը),

5) ինչպես կազմակերպությունների (կամավորական կազմակերպություն, կամավոր ներգրավող կազմակերպություն) միջոցով, այնպես էլ անհատական նախաձեռնությունների (որպես անհատ կամ խումբ կամավոր աշխատանքներ կատարելու կամ կամավորական գործողություններ (ակցիաներ) կազմակերպելու կամ մասնակցելու) ձևով կամավոր աշխատանքների կատարման կարգավորումները,

6) կամավորական գործունեության և կամավոր աշխատանքների կատարման բնագավառների և աշխատանքների շրջանակը,

7) կամավորական գործունեության և կամավոր աշխատանքի սահմանափակումներն ու առանձնահատկությունները,

8) կամավորի, կամավորական կազմակերպության կամ կամավոր ներգրավող կազմակերպության միջև փոխհարաբերությունների պայմանագրային կարգավորումները,

9) կամավոր աշխատանքի կատարման հետ կապված ծախսերի փոխհատուցման մեխանիզմները,

10) կամավոր աշխատանքի ընթացքում կամավորների և այլ անձանց առողջության և անվտանգության ապահովման երաշխիքները, 

11) կամավոր աշխատանք կատարող անձի կրած վնասի հատուցման իրավական հիմքերը, 

12) կամավոր աշխատանքի հետ կապված հնարավոր ռիսկերից (դժբախտ դեպքերից, մասնագիտական հիվանդություններից, երրորդ անձանց գույքային կամ անձնական վնաս պատճառելու ռիսկի հետ կապված քաղաքացիական պատասխանատվությունից) ապահովագրության երաշխիքները,

13) կամավորական գործունեության շրջանակներում օրենքով սահմանված կարգով սոցիալական ծառայություններ մատուցելու իրավասություն ունեցող կազմակերպությունների, ինչպես նաև անհատի համար կամավոր հիմունքներով աջակցող ցանցին միանալու դեպքում օրենսդրական ամբողջական կարգավորումները,

14) կամավոր աշխատանք կատարող անձանց հաշվառելու, ինչպես նաև լիազոր մարմնի կողմից կամավորական գործունեության և կամավոր աշխատանքի սուբյեկտների տվյալների շտեմարան վարելու վերաբերյալ պարտադիր պահանջները, 

15) կամավորական գործունեության և կամավոր աշխատանքի սուբյեկտների հիմնական իրավունքները և պարտականությունները, պատասխանատվությունն ինչպես միմյանց, այնպես էլ՝ կամավորական գործունեության և կամավոր աշխատանքի հետ կապված երրորդ անձանց նկատմամբ:

         Հարկ է նշել, որ կամավոր աշխատանք կատարող անհատի կամ խմբի անդամի համար պայմանագրային կարգավորում Օրենքի նախագծով չի նախատեսվել՝ վերջիններիս կամավոր աշխատանք կատարելու ինքնաբուխ ցանկությունները չսահմանափակելու և անհատական նախաձեռնությունները չխոչընդոտելու նպատակով: Նշված սկզբունքը խրախուսվում է նաև միջազգային պրակտիկայում (Միացյալ ազգերի կազմակերպություն, Աշխատանքի միջազգային կազմակերպություն, Եվրոմիություն): Ավելին Օրենքի նախագծով որոշակի երաշխիքներ (սոցիալական, իրավական և այլ), իրավունքներ և պարտականություներ նախատեսվել են նաև կամավոր աշխատանք կատարող անհատների կամ խմբերի անդամների համար: 

         Նախագծի լրամշակման արդյուքնում Նախագծի 17-րդ հոդվածի 2-րդ մասը խմբագրվել է և աշխատողների թվի նկատմամբ մինչև 5 տոկոս հարաբերակցությամբ կամավորներ ներգրավելու սահմանափակում է նախատեսվել կամավոր ներգրավող ոչ առևտրային կազմակերպությունների՝ կանոնադրական նպատակներն իրականացնելու համար կամավորներ ներգրավելու դեպքերի համար: Ընդ որում՝ տվյալ կազմակերպության կանոնադրական նպատակներից դուրս իրականացվող կամավորական գործունեության համար որևէ քանակական սահմանափակում չի նախատեսվել:

          Նախատեսվում է, որ գործնականում կամավոր ներգրավող ոչ առևտրային կազմակերպություններ կհանդիսանան բնակչության սոցիալական պաշտպանության հաստատությունները (տարեցներին, հաշմանդամներին, երեխաներին սոցիալական սպասարկում, ցերեկային և շուրջօրյա խնամք, վերականգնողական ծառայություններ մատուցող պետական ոչ առևտրային կազմակերպությունները), որոնք էլ իրենց կանոնադրական նպատակներն իրականացնելու նպատակով Օրենքի նախագծի 13-րդ հոդվածի 4-րդ մասով կներգրավեն կամավորներ: Նման հնարավորություն ներկայիս օրենսդրական կարգավորումների պարագայում կամավոր ներգրավող ոչ առևտրային կազմակերպությունները չունեն: Հարկ է նկատել, որ կամավորական կազմակերպությունների համար կամավորներ ներգրավելու որևէ քանակական սահմանափակում Օրենքի նախագծով չի նախատեսվել:

          Օրենքի նախագծի 10-րդ հոդվածով նախատեսվել է նաև, որ կամավորական գործունեություն կարող են իրականացնել և կամավորներ ներգրավել շահույթ ստանալու նպատակ հետապնդող իրավաբանական անձինք կամ անհատ ձեռնարկատերերը: Սակայն, այս դեպքում նրանց կամավորական գործունեությունը պետք է իրականացվի այն կամավորական ծրագրին համապատասխան, որը՝ որպես կամավորական, կորակի և կգրանցի լիազոր մարմինը՝ ՀՀ կառավարության սահմանած կարգով: 
Նախատեսվել է նաև սահմանափակում (Օրենքի նախագծի 7-րդ հոդվածի 3-րդ մաս), որի համաձայն՝ կամավորները չեն կարող ներգրավվել ինչպես կամավորական, այնպես էլ՝ կամավոր ներգրավող կազմակերպությունների ձեռնարկատիրական գործունեության մեջ: Հաշվի են առնվել ինչպես Միացյալ ազգերի կազմակերպության,  Աշխատանքի միջազգային կազմակերպության, Եվրոմիության կողմից միջազգային պրակտիկայում ամրագրված մոտեցումները և բազմաթիվ երկրներում (օրինակ, Մեծ Բրիտանիա, Հունգարիա, Լեհաստան, Պորտուգալիա, Ռումինիա, Էստոնիա, Բելիգիա) կամավորական գործունեության մեջ նաև մասնավոր հատվածին ներգրավելու պրակտիկան, այնպես էլ՝ երկրում փաստացի որոշակի առևտրային կազմակերպությունների կողմից իրականացվող կամավորական գործունեությունը:

          Նշենք նաև, որ, թեև աշխատողների թվի նկատմամբ մինչև 5 տոկոս հարաբերակցությամբ կամավորներ ներգրավելու սահմանափակման հիմքում ընկած չէ միջազգային փորձը, այն ուղղված է Օրենքի նախագծով առաջարկվող հիմնական խնդիրների կարգավորումներից մեկի ապահովմանը, մասնավորապես՝ կամավոր աշխատանք կատարողին վարձու աշխատողից հստակ տարանջատելու գործնական հիմքերի ապահովմանը, ինչպես նաև երկրում գործունեություն ծավալող կազմակերպությունների համար հարկերից խուսափելու և անօրինական աշխատողներ պահելու, կոռուպցիոն այլ դրսևորումներից խուսափելու, կամավոր աշխատանքի ներքո անօրինական աշխատանքների իրականացումը որոշակիացնելու և սահմանափակելու նպատակը:


Օրենքի նախագծով նախատեսվում է ամրագրել կամավոր աշխատանք կատարող անձանց հաշվառման մատյանների, ինչպես նաև լիազոր մարմնի կողմից կամավորական գործունեության և կամավոր աշխատանքի սուբյեկտների տվյալների շտեմարան վարելու վերաբերյալ կարգավորումներ: Հաշվառման մատյաններում հաշվառվելու են կամավորները, ինչպես նաև կամավոր աշխատանք կատարող այն անհատները կամ այն խմբերի անդամները, որոնք ներգրավվելու են կամավորական կամ կամավոր ներգրավող կազմակերպությունների կողմից կազմակերպված կամավորական գործողություններում (ակցիա): Ընդ որում՝ նախատեսվել է, որ հաշվառման մատյաններում չեն կարող վերջիններս վերաբերյալ տվյալներ հաշվառվել, եթե կամավորը կամ կամավոր աշխատանք կատարող անհատը կամ խմբի անդամը գրավոր հրաժարվել են հաշվառվելուց:
Հաշվառման մատյանների, ինչպես նաև տվյալների շտեմարանի վարումը էական նշանակություն ունի միասնական տեղեկատվական բազայի ձևավորման հարցում: Միասնական տեղեկատվական բազայի առկայությունը հնարավորություն կտա կամավոր աշխատանք կատարողների ներուժի կարիքն ունենալու պարագայում (ինչպես, օրինակ, բնական աղետների դեպքերում կամ այլ առաջին հրատապության աշխատանքների ներգրավելու նպատակով) արագ կոորդինացնել կամավորների հավաքագրման աշխատանքները, վերջիններիս ներուժն օգտագործել հասցեական: Այն անհրաժեշտ կլինի նաև կամավոր աշխատանքների համար վերջիններիս խրախուսման ներկայացնելու կամ կամավոր աշխատանք կատարողների՝ լիազոր մարմին դիմելու դեպքում, կամավոր աշխատանքները հավաստող տեղեկատվություն տրամադրելու և այլ դեպքերում: 

Նախատեսվում է, որ կամավոր ներգրավող ոչ առևտրային կազմակերպություններից, օրինակ, սոցիալական պաշտպանության հաստատությունների (տարեցներին, հաշմանդամներին, երեխաներին սոցիալական սպասարկում, ցերեկային և շուրջօրյա խնամք, վերականգնողական ծառայություններ մատուցող պետական ոչ առևտրային կազմակերպությունները) համար ևս կամավոր աշխատանք կատարող անձանց ներգրավելու հարցում օգտակար կլինի տվյալ միասնական տեղեկատվական բազայի առկայությունը:

Ուսումնասիրված երկրների փորձը ցույց է տալիս, որ տվյալների միասնական բազա վարվում է շատ երկրներում, սակայն տարբեր մեխանիզմերով, օրինակ, Սերբիայում Օրենքի նախագծի կարգավորումների նման կազմակերպությունների կողմից վարվում են հաշվառման մատյաններ և լիազոր նախարարության կողմից տվյալների շտեմարան, Հունգարիայում և Չեխիայի Հանրապետությունում՝ կազմակերպությունների կողմից վարվում է պարտադիր հաշվառում, իսկ կամավորական կազմակերպությունները պարտադիր կարգով գրանցվում են լիազոր մարմնում, Ավստրալիայում ևս կազմակերպությունների կողմից պարտադիր հաշվառում է վարվում, Մակեդոնիայում՝ կազմակերպությունները վարում են պարտադիր հաշվառում, իսկ կամավորներին տրամադրվում են անձնական գրքույկներ, որի տրամադրման և գրանցման կարգը սահմանում է լիազոր նախարարությունը, Ռուսաստանի Դաշնությունում (2018թ. մայիսի 1-ից ուժի մեջ մտնող կամավորական գործունեությունը կարգավորող նոր օրենքով) կամավորական գործունեության ոլորտում պետական քաղաքականության իրականացման նպատակով լիազոր մարմնի կողմից ձևավորվելու և վարվելու է միասնական տեղեկատվական համակարգ, որը պարունակելու է տեղեկատվություն կամավորների, կամավորական կազմակերպությունների, կամավորական գործունեության կազմակերպիչների վերաբերյալ:
          Կամավորական գործունեության և կամավոր աշխատանքի օրենսդրական կարգավորման համապատասխան հիմքեր և միասնական օրենսդրական կարգավորումներ ապահովելու նպատակով՝ Օրենքի  նախագիծը ներկայացվել է Վարչական իրավախախտումների վերաբերյալ ՀՀ օրենսգրքում, ՀՀ քաղաքացիական օրենսգրքում, ՀՀ հարկային օրենսգրքում, «Բարեգործության մասին», «Հասարակական կազմակերպությունների մասին», «Պետական տուրքի մասին» ՀՀ օրենքներում փոփոխություններ նախատեսող նախագծերի փաթեթով:

          Մասնավորապես՝

1) Վարչական իրավախախտումների վերաբերյալ ՀՀ օրենսգրքում առաջարկվող փոփոխություններով աշխատանքային օրենսդրության և աշխատանքային իրավունքի նորմեր պարունակող այլ նորմատիվ իրավական ակտերի պահանջների խախտման համար սահմանված վարչական տույժի որոշակի տեսակների (նախազգուշացում, 1 տարվա ընթացքում կրկնվելու դեպքում՝ նվազագույն աշխատավարձի հիսնապատիկի չափով տուգանքի վճարում) կիրառում է նախատեսվում նաև Օրենքով սահմանված կամավորական գործունեության և կամավոր աշխատանքի սկզբունքները, նպատակները, հիմնական բնագավառներն ու աշխատանքները կամ հիմնական բնագավառներից և աշխատանքներից դուրս  կատարվող կամավորական գործունեության կամ կամավոր աշխատանքը օրենքով սահմանված կարգով չկատարելու, կամավորական գործունեության և կամավոր աշխատանքի առանձնահատկություններն ու սահմանափակումները չպահպանելու, կամավոր աշխատանք կատարող անձանց իրավունքները խախտելու և այլ դեպքերում:
2) Օրենքի նախագծով կամավորների և կամավոր աշխատանք կատարող անհատների և խմբերի անդամների համար նախատեսվում են կամավոր աշխատանքի շրջանակներում օրենքով սահմանված պարտականությունները կատարելիս կրած վնասի՝ ՀՀ քաղաքացիական օրենսգրքով սահմանված դեպքերում և կարգով հատուցման երաշխիքներ: Ինչով էլ պայմանավորված՝ ՀՀ քաղաքացիական օրենսգրքում նախատեսվող լրացումներով ապահովվում է նշված երաշխիքների իրացման համար ամբողջական իրավական հիմքերի առկայությունը:

3) ՀՀ հարկային օրենսգրքով (147-րդ հոդվածի 1-ին մասի 12-րդ կետ) ՀՀ օրենսդրությամբ սահմանված նորմաների սահմաններում աշխատանքային պայմանագրերի շրջանակներում աշխատանքների կատարման հետ կապված փոխհատուցման վճարները (այդ թվում` դիվանագիտական ծառայողների փոխհատուցման վճարների), բացառությամբ աշխատանքից ազատվելու դեպքում չօգտագործված արձակուրդի փոխհատուցման վճարները, համարվում են նվազեցվող եկամուտներ (նվազեցումներ): Առաջարկվող փոփոխություններով նախատեսվում է նման կարգավորում ամրագրել նաև կամավոր աշխատանքների կատարման հետ կապված ծախսերի փոխհատուցման համար: Միջազգային փորձի ուսումնասիրությամբ պարզվել է, որ կամավորական գործունեություն իրականացնող կազմակերպությունների ծախսերը ոչ ձեռնարկատիրական գործունեության մասով չեն հարկվում մի շարք երկրներում, ինչպես, օրինակ, Իտալիայում, Սլովենիայում, Հունգարիայում, Լյուքսեմբուրգում, Շվեդիայում, Մեծ Բրիտանիայում:

4) «Բարեգործության մասին» ՀՀ օրենքում խմբագրվում է կամավորի հասկացությունը («կամավոր» հասկացությունն ամբողջական սահմանվում է Օրենքով), Օրենքով սահմանվում է բոլոր կամավորների (այդ թվում՝ բարեգործական որակված ծրագրերի շրջանակներում ներգրավված) համար երաշխիքների, իրավունքների և պարտականությունների, պատասխանատվության հստակ և միասնական շրջանակ, ինչպես նաև պայմանագրային կարգավորումների ապահովում: «Բարեգործության մասին» ՀՀ օրենքով միայն բարեգործական որակված ծրագրերի իրականացման աշխատանքներում ներգրավված կամավորների համար սահմանված խրախուսման երաշխիքները փոփոխությունների արդյունքում նախատեսվում է սահմանել բոլոր կամավորների համար, անկախ այն հագամանքից, թե Օրենքով նախատեսվող որ բնագավառներում կամ աշխատանքներում նրանք կներգրավվեն:

5) «Հասարակական կազմակերպությունների մասին» ՀՀ օրենքով հասարակական կազմակերպություների կողմից կամավորներ ներգրավելու, կամավորների հետ պայմանագրեր կնքելու, կամավորների ներգրավվման վերաբերյալ այլ կարգավորումները փոփոխությունների արդյունքում կմիասնականացվեն՝ դրանով իսկ ամրագրելով կամավոր ներգրավելու իրավասություն ունեցող բոլոր կազմակերպությունների և կամավորների համար միասնական, հավասար հնարավորություններ, իրավական, սոցիալական և այլ երաշխիքներ: Կնախատեսվի նաև  պայամագրի կնքում մինչև շաբաթական 20 ժամ կամավոր աշխատանք կատարող կամավորների համար՝ վերջիններիս համար ևս ապահովելով այն իրավական, սոցիալական և այլ երաշխիքները, որոնցից զրկված են առկա օրենսդրական կարգավորումների պայմաններում: 

6) Նախագծով նախատեսվում է կամավորական գործունեության և կամավոր աշխատանքի հետ կապված վեճերը դատական կարգով լուծելու վերաբերյալ կարգավորում: «Պետական տուրքի մասին» ՀՀ օրենքում կատարվող լրացմամբ կամավորական գործունեության և կամավոր աշխատանքի հետ կապված վեճերով հայցվորների համար կամարագրվի դատարաններում պետական տուրքի վճարումից ազատվելու վերաբերյալ երաշխիք:  Նախատեսվել է նաև Հայաստանի Հանրապետությունում կամավորական գործունեություն կամ կամավոր աշխատանք կատարելու նպատակով ՀՀ ժամանող անձանց համար՝ Հայաստանի Հանրապետությունում օտարերկրյա քաղաքացիների կացության կարգավիճակի հետ կապված փաստաթղթեր տալու, ՀՀ մուտքի արտոնագիր ձևակերպելու հետ կապված ծառայությունների համար պետական տուրքի վճարումից ազատվելու արտոնություն:

	5.
	Նախագծի մշակման գործընթացում ներգրավված ինստիտուտները և անձինք

	
	        Օրենքի նախագիծը մշակվել է ՀՀ աշխատանքի և սոցիալական հարցերի նախարարության կողմից:

	6.
	Ակնկալվող արդյունքը

	
	         Օրենքի ընդունմամբ կամրագրվեն կամավորական գործունեության և կամավոր աշխատանքի ամբողջական և միասնական օրենսդրական կարգավորումները, ինպես նաև կամավորի ինստիտուտի կայացման և կամավորության մշակույթի զարգացման համար անհրաժեշտ պայմաններն ու մեխանիզմները: 


ՏԵՂԵԿԱՆՔ

«ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԵՎ ԿԱՄԱՎՈՐ ԱՇԽԱՏԱՆՔԻ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ», ««ԲԱՐԵԳՈՐԾՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱUԻՆ»,  «ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ», ««ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. «Կամավորական գործունեության և կամավոր աշխատանքի մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մաuին», «Հայաստանի Հանրապետության քաղաքացիական օրենսգրքում լրացումներ կատարելու մաuին», «Հայաստանի Հանրապետության հարկային օրենսգրքում լրացում կատարելու մաuին», ««Բարեգործության մասին» Հայաuտանի Հանրապետության օրենքում փոփոխություններ և լրացում կատարելու մաuին» և «Հասարակական կազմակերպությունների մասին» Հայաuտանի Հանրապետության օրենքում փոփոխություններ և լրացումներ կատարելու մաuին», ««Պետական տուրքի մասին» Հայաuտանի Հանրապետության օրենքում լրացումներ կատարելու մաuին» ՀՀ օրենքների նախագծերի ընդունմամբ անհրաժեշտ է համապատասխան փոփոխություններ և լրացումներ կատարել՝
1) ՀՀ կառավարության 2003 թվականի մարտի 20-ի «Բարեգործների տրամադրած բարեգործական աջակցության և կամավորների կատարած աշխատանքի հաշվառման կարգը սահմանելու մասին» N 274-Ն որոշման մեջ,

2) ՀՀ կառավարության 2017 թվականի ապրիլի 27-ի «Հայաստանի Հանրապետության առողջապահության նախարարության առողջապահական տեսչական մարմին ստեղծելու, Հայաստանի Հանրապետության առողջապահության նախարարության առողջապահական տեսչական մարմնի կանոնադրությունը և կառուցվածքը հաստատելու, Հայաստանի Հանրապետության կառավարության 2002 թվականի օգոստոսի 15-ի N 1300-Ն որոշման մեջ փոփոխություններ ու լրացումներ կատարելու, 2013 թվականի հուլիսի 25-ի N 857-Ն որոշման մեջ փոփոխություն կատարելու և 2013 թվականի նոյեմբերի 14-ի N 1293-Ա որոշումն ուժը կորցրած ճանաչելու մասին» N 444-Ն որոշման մեջ:

2. «Կամավորական գործունեության և կամավոր աշխատանքի մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մաuին», «Հայաստանի Հանրապետության քաղաքացիական օրենսգրքում լրացումներ կատարելու մաuին», «Հայաստանի Հանրապետության հարկային օրենսգրքում լրացում կատարելու մաuին», ««Բարեգործության մասին» Հայաuտանի Հանրապետության օրենքում փոփոխություններ և լրացում կատարելու մաuին» և «Հասարակական կազմակերպությունների մասին» Հայաuտանի Հանրապետության օրենքում փոփոխություններ և լրացումներ կատարելու մաuին», ««Պետական տուրքի մասին» Հայաuտանի Հանրապետության օրենքում լրացումներ կատարելու մաuին» ՀՀ օրենքների նախագծերը չեն հակասում միջազգային պայմանագրերով Հայաստանի Հանրապետության ստանձնած պարտավորություններին:

ՏԵՂԵԿԱՆՔ
«ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԵՎ ԿԱՄԱՎՈՐ ԱՇԽԱՏԱՆՔԻ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ», ««ԲԱՐԵԳՈՐԾՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱUԻՆ»,  «ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ», ««ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Կամավորական գործունեության և կամավոր աշխատանքի մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մաuին», «Հայաստանի Հանրապետության քաղաքացիական օրենսգրքում լրացումներ կատարելու մաuին»,  «Հայաստանի Հանրապետության հարկային օրենսգրքում լրացում կատարելու մաuին», ««Բարեգործության մասին» Հայաuտանի Հանրապետության օրենքում փոփոխություններ և լրացում կատարելու մաuին» և «Հասարակական կազմակերպությունների մասին» Հայաuտանի Հանրապետության օրենքում փոփոխություններ և լրացումներ կատարելու մաuին», ««Պետական տուրքի մասին» Հայաuտանի Հանրապետության օրենքում լրացումներ կատարելու մաuին» ՀՀ օրենքների նախագծերի ընդունման կապակցությամբ պետական կամ տեղական ինքնակառավարման մարմինների բյուջեների վրա կլինեն հետևյալ ազդեցությունները.

1. Կլինեն եկամուտների ավելացումներ.

«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մաuին» ՀՀ օրենքի նախագծով նախատեսվող կարգավորման համաձայն՝ աշխատանքային օրենսդրության և աշխատանքային իրավունքի նորմեր պարունակող այլ նորմատիվ իրավական ակտերի պահանջների խախտման համար սահմանված վարչական տույժի որոշակի տեսակների (նախազգուշացում, մեկ տարվա ընթացքում կրկնվելու դեպքում՝ նվազագույն աշխատավարձի հիսնապատիկի չափով տուգանքի վճարում) կիրառում է նախատեսվում նաև «Կամավորական գործունեության և կամավոր աշխատանքի մասին» օրենքով սահմանված կամավորական գործունեության և կամավոր աշխատանքի սկզբունքները, նպատակները, հիմնական բնագավառներն ու աշխատանքները կամ հիմնական բնագավառներից և աշխատանքներից դուրս  կատարվող կամավորական գործունեության կամ կամավոր աշխատանքը օրենքով սահմանված կարգով չկատարելու, կամավորական գործունեության և կամավոր աշխատանքի առանձնահատկություններն ու սահմանափակումները չպահպանելու, կամավոր աշխատանք կատարող անձանց իրավունքները խախտելու և այլ դեպքերում:

Հետևաբար, նշված պահանջները խախտելու այն դեպքերում, երբ խախտումը կատարվել է վարչական տույժի միջոցներ կիրառելուց հետո` մեկ տարվա ընթացքում, նախատեսվող տուգանքի (նվազագույն աշխատավարձի հիսնապատիկի չափով) վճարումները կարող են հանգեցնել ՀՀ պետական բյուջեի եկամուտների փոփոխության:

Հաշվի առնելով այն հանգամանքը, որ կամավորի ինստիտուտը (ամբողջական օրենսդրական կարգավորումներով) երկրում նոր է ներդրվում և համապատասխան կազմակերպություններում կամ շահագրգիռ կողմերի մոտ պրակտիկ վիճակագրություն կամ տվյալների բազա չի վարվում, հնարավոր չէ կանխատեսել տարվա կտրվածքով վերը նշված խախտումները (մասնավորապես՝ մեկ տարվա կտրվածքով  այդ խախտումների կրկնման) տեղի ունենալու հավանականությունը: Հետևաբար, հնարավոր չէ նաև տալ ՀՀ պետական բյուջեի եկամուտների ավելացման մասին որևէ ֆինանսական գնահատական:

2. Ծախսերի ավելացումներ կամ նվազեցումներ չեն լինի:

ՏԵՂԵԿԱՆՔ

«ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ», ««ԲԱՐԵԳՈՐԾՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱUԻՆ»,  «ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ», ««ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
(Ի ԿԱՏԱՐՈՒՄՆ ՀՀ ՎԱՐՉԱՊԵՏԻ 29.08.2017թ. N 02/10.1/19388-17 ՀԱՆՁՆԱՐԱՐԱԿԱՆԻ)

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ

ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ

Հոդված 41.6. Կամավորական գործունեության և կամավոր աշխատանքի վերաբերյալ նորմատիվ իրավական ակտերի պահանջները խախտելը

1. Օրենքով սահմանված կամավորական գործունեության և կամավոր աշխատանքի սկզբունքները, նպատակները, հիմնական բնագավառներն ու աշխատանքները կամ հիմնական բնագավառներից և աշխատանքներից դուրս  կատարվող կամավորական գործունեությունը կամ կամավոր աշխատանքը օրենքով սահմանված կարգով չկատարելը, կամավորական գործունեության և կամավոր աշխատանքի առանձնահատկություններն ու սահմանափակումները չպահպանելը, կամավոր աշխատանք կատարող անձանց իրավունքները խախտելը, աշխատանքի և հանգստի ռեժիմները չպահպանելը, կամավոր աշխատանքի հետ կապված ծախսերի փոխհատուցումը չտրամադրելը, կամավոր աշխատանքի մասին կամ կամավորներ ներգրավելու մասին պայմանագրեր չկնքելը, հաշվառման մատյան չվարելը, կամավորի և կամավորական կազմակերպության կամ կամավոր ներգրավող կազմակերպության կազմակերպած կամավորական գործողության (ակցիայի) շրջանակներում կամավոր աշխատանք կատարող անհատի կամ խմբի անդամի առողջության պահպանման և աշխատանքի անվտանգության ապահովման վերաբերյալ Հայաստանի Հանրապետության օրենսդրությամբ սահմանված պարտադիր պահանջները խախտելն առաջացնում է նախազգուշացում խախտում թույլ տված անձի նկատմամբ:

2. Սույն հոդվածի 1-ին մասով սահմանված խախտումը, որը կատարվել է վարչական տույժի միջոցներ կիրառելուց հետո մեկ տարվա ընթացքում` առաջացնում է տուգանքի նշանակում խախտում թույլ տված անձի նկատմամբ` սահմանված նվազագույն աշխատավարձի հիսնապատիկի չափով:
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ

Հոդված 1062.
Իրավաբանական անձի կամ քաղաքացու պատասխանատվությունն իր աշխատողի կամ օրենքով սահմանված կարգով իր կողմից ներգրավված կամավորի կամ կամավոր աշխատանք կատարող անհատի կամ խմբի անդամի պատճառած վնասի համար
1. Իրավաբանական անձը կամ քաղաքացին հատուցում է իր աշխատողի կամ օրենքով սահմանված կարգով իր կողմից ներգրավված կամավորի կամ կամավոր աշխատանք կատարող անհատի կամ խմբի անդամի կողմից աշխատանքային (ծառայողական, պաշտոնեական) կամ կամավոր աշխատանքի շրջանակներում օրենքով սահմանված պարտականությունները կատարելիս պատճառված վնասը:

2.1. Սույն հոդվածի 1-ին մասի՝ կամավորի, կամավոր աշխատանք կատարող անհատի կամ խմբի հասկացությունները, կամավոր աշխատանք կատարելու, ինչպես նաև կամավոր աշխատանքների անվտանգ կատարման նկատմամբ վերահսկողության առանձնահատկությունները սահմանվում են օրենքով:
Հոդված 1074.
Վնասը հատուցած անձանց հետադարձ պահանջի (ռեգրեսի) իրավունքը
1. Այլ անձի (աշխատողի` ծառայողական, պաշտոնեական կամ այլ աշխատանքային պարտականությունները կատարելիս, տրանսպորտային միջոցներ վարելիս և այլն, ինչպես նաև կամավորի կամ կամավոր աշխատանք կատարող անհատի կամ խմբի անդամի՝ կամավոր աշխատանքի շրջանակներում օրենքով սահմանված պարտականությունները կատարելիս) պատճառած վնասը հատուցած անձը հետադարձ պահանջի (ռեգրեսի) իրավունք ունի այդ անձի նկատմամբ` իր վճարած հատուցման չափով, եթե այլ չափ սահմանված չէ օրենքով:

Հոդված 1077.
Պայմանագրային պարտավորություններ կամ այլ պարտականություններ կատարելիս քաղաքացու կյանքին կամ առողջությանը պատճառված վնասի հատուցումը

Պայմանագրային պարտավորություններ, ինչպես նաև զինվորական ծառայություն, ոստիկանական ծառայություն և այլ համապատասխան պարտականություններ կամ կամավոր աշխատանքի շրջանակներում օրենքով սահմանված պարտականություններ կատարելիս քաղաքացու կյանքին կամ առողջությանը պատճառված վնասը հատուցվում է սույն գլխով նախատեսված կանոններով, եթե պատասխանատվության ավելի բարձր չափ նախատեսված չէ օրենքով կամ պայմանագրով:

Հոդված 1079.
Առողջությանը պատճառված վնասի հետևանքով կորցրած աշխատավարձի (եկամտի) չափը որոշելը

1.1. Կամավոր աշխատանքի շրջանակներում օրենքով սահմանված պարտականություններ կատարելիս տուժողի կորցրած աշխատավարձի (եկամտի) հատուցման ենթակա չափը որոշվում է միջին աշխատավարձից (եկամտից) տոկոսներով, որը նա ստացել է մինչև հաշմությունը կամ առողջության այլ վնասվածքը կամ աշխատունակության կորուստը՝ կամավոր աշխատանքից դուրս այլ՝ հիմնական կամ համատեղությամբ եկամտային հարկով հարկվող աշխատանքային և քաղաքացիական իրավական պայմանագրերով կատարվող աշխատանքներից, ձեռնարկատիրական գործունեությունից, ինչպես նաև հեղինակային հոնորարից: 

2. Սույն հոդվածի 1-ին և 2-րդ մասերով սահմանված՝ տուժողի կորցրած աշխատավարձի (եկամտի) կազմում ներառվում են նրա ինչպես հիմնական, այնպես էլ համատեղությամբ կատարված աշխատանքի` եկամտային հարկով հարկվող աշխատանքային և քաղաքացիական իրավական պայմանագրերով վարձատրության բոլոր վճարները: Հաշվի չեն առնվում միանվագ բնույթի վճարները, մասնավորապես, չօգտագործված արձակուրդի փոխհատուցումը և արձակման նպաստը: Ժամանակավոր անաշխատունակության կամ հղիության և ծննդաբերության համար արձակուրդի ժամանակաշրջանի համար հաշվի է առնվում վճարված նպաստը: Ձեռնարկատիրական գործունեությունից ստացված եկամուտները, ինչպես նաև հեղինակային հոնորարը ներառվում են կորցրած աշխատավարձի կազմում, ընդ որում ձեռնարկատիրական գործունեությունից եկամուտները ներառվում են հարկային տեսչության տվյալների հիման վրա:

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱUԻՆ

Հոդված 147. Նվազեցվող եկամուտները (նվազեցումները)
1. Հարկման բազան որոշելու նպատակով նվազեցվող եկամուտներ են համարվում՝
12) Հայաստանի Հանրապետության օրենսդրությամբ սահմանված նորմաների սահմաններում աշխատանքային պայմանագրերի շրջանակներում աշխատանքների կատարման հետ կապված փոխհատուցման վճարները (այդ թվում` դիվանագիտական ծառայողների փոխհատուցման վճարները), բացառությամբ աշխատանքից ազատվելու դեպքում չօգտագործված արձակուրդի փոխհատուցման վճարների.

12.1) օրենքով սահմանված կարգով կամավոր աշխատանքների կատարման հետ կապված ծախսերի փոխհատուցման վճարները.
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ

«ԲԱՐԵԳՈՐԾՈՒԹՅԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱUԻՆ

Հոդված 7.
Բարեգործության մասնակիցները
Բարեգործության մասնակիցներ են բարեգործները, կամավորները, կամավոր աշխատանք կատարող անհատները կամ խմբերը, բարեգործություն ստացողները: Բարեգործական կազմակերպությունները կարող են հանդես գալ և' որպես բարեգործ, և' որպես բարեգործություն ստացող:

Հոդված 9. Կամավորները և կամավոր աշխատանք կատարողները
Կամավորներն այն ֆիզիկական անձինք են, ովքեր սույն օրենքի նպատակներից ելնելով՝ կատարում են անհատույց աշխատանքներ բարեգործություն ստացողների օգտին:
Կամավորը, ինչպես նաև կամավոր աշխատանք կատարող անհատը կամ խումբը սույն օրենքով սահմանված բարեգործությանը մասնակցում և բարեգործություն ստացողների օգտին կամավոր աշխատանքներ կատարում է օրենքով սահմանված կարգով:
Հոդված 14. Բարեգործական ծախսերը
1. Բարեգործական են համարվում բարեգործական ծրագրերի իրականացման նպատակով կատարվող ծախսերը, կամավորների գործունեության հետ կապված ծախսերը կամավոր աշխատանքների հետ կապված օրենքով սահմանված դեպքերում և կարգով կատարվող ծախսերը և լրացուցիչ ծախսերի փոխհատուցման վճարները, ինչպես նաև բարեգործական ծրագրերի իրականացման հետ կապված կազմակերպական ծախսերը:


Հոդված 15. Բարեգործության խրախուսումը
Հայաստանի Հանրապետությունում բարեգործի և կամավորի գործունեությունը խրախուսելու նպատակով Հայաստանի Հանրապետության Նախագահը շնորհում է հետևյալ կոչումները.

1) Հայաստանի Հանրապետության պատվավոր բարեգործ.

2) Հայաստանի Հանրապետության պատվավոր կամավոր.
3) Հայաստանի Հանրապետության տարվա բարեգործ.

4) Հայաստանի Հանրապետության տարվա կամավոր:
Հայաստանի Հանրապետության տարվա բարեգործի կոչմանը կարող է արժանանալ այն բարեգործը, ով բարեգործական նպատակների իրականացման համար տվյալ տարում տրամադրել է Հայաստանի Հանրապետությունում սահմանված նվազագույն աշխատավարձի հազարապատիկ և ավելի չափի արժողությամբ բարեգործական աջակցություն, որը նաև այդ տարում բոլոր բարեգործների տրամադրած բարեգործական աջակցության արժեքների շարքում ամենաբարձրն է:

Հայաստանի Հանրապետության պատվավոր բարեգործի կոչմանը կարող են արժանանալ այն բարեգործները, ովքեր բարեգործական նպատակների իրականացման համար հինգ տարի անընդմեջ ճանաչվել են տարվա բարեգործ:

Հայաստանի Հանրապետության տարվա կամավորի կոչմանը կարող է արժանանալ այն ֆիզիկական անձը, ով որպես կամավոր աշխատել է տարեկան 365 ժամից ավելի, միաժամանակ տվյալ տարում նրա՝ որպես կամավորի աշխատած ժամերի տևողությունը գերազանցում է մնացած բոլոր կամավորների այդ տարում աշխատած ժամերին:
Հայաստանի Հանրապետության պատվավոր կամավորի կոչմանը կարող են արժանանալ այն ֆիզիկական անձինք, ովքեր հինգ տարի անընդմեջ ճանաչվել են տարվա կամավոր:
Բարեգործների տրամադրած բարեգործական աջակցության և կամավորների կատարած աշխատանքի հաշվառման կարգը սահմանում է Հայաստանի Հանրապետության կառավարությունը:

Լիազորված մարմինը կարող է կիրառել խրախուսման այլ ձևեր՝ Հայաստանի Հանրապետության կառավարության սահմանած կարգով:

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ
«ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ

Հոդված 16. Կազմակերպության իրավունքները
1. Կազմակերպությունն իր կանոնադրության նպատակներին համապատասխան իրավունք ունի`

10) օրենքով սահմանված դեպքերում և կարգով կամավորական գործունեություն իրականացնելու և (կամ) կամավոր կամ կամավոր աշխատանք կատարող անհատ կամ խումբ ներգրավելու դեպքում՝ ունենալու օրենքով սահմանված այլ իրավունքներ::
Հոդված 17. Կազմակերպության կամավորները և շահառուները
1. Կազմակերպությունը կարող է իր նպատակներին համապատասխան՝ ունենալ շահառուներ, ինչպես նաև իր աշխատանքներում օրենքով սահմանված դեպքերում և կարգով ներգրավել կամավորների կամ կամավոր աշխատանք կատարող անհատների կամ խմբերի:
2. Կազմակերպության շահառուներն են նրա կանոնադրությամբ նախատեսված անձինք կամ անձանց խմբերը, ի շահ որոնց իրականացվում է Կազմակերպության գործունեությունը: Կազմակերպության կողմից կամավորներ ներգրավելու իրավահարաբերությունների նկատմամբ կիրառվում են «Բարեգործության մասին» Հայաստանի Հանրապետության օրենքը և Հայաստանի Հանրապետության աշխատանքային օրենսգիրքը այնքանով, որքանով այդ կարգավորումները չեն հակասում սույն օրենքին:
3. Եթե կամավորի աշխատանքի տևողությունը գերազանցում է շաբաթական 20 ժամը, ապա Կազմակերպությունը կամավորների հետ կնքում է կամավոր աշխատանքի մասին պայմանագիր:

4. Կամավոր աշխատանքի մասին պայմանագիրը համաձայնություն է կամավորի և Կազմակերպության միջև, որի հիման վրա կամավորն իր կամքով, առանց վարձատրության և որոշակի ժամկետով իրականացնում է կամավոր աշխատանք, իսկ Կազմակերպությունն ապահովում է կամավոր աշխատանքի իրականացման համար անհրաժեշտ, անվտանգ և առողջության համար անվնաս պայմաններ:

5. Կամավոր աշխատանքի մասին պայմանագրում նշվում են`

1) պայմանագիրը կնքելու տարին, ամիսը, ամսաթիվը, վայրը.

2) Կազմակերպության անվանումը.

3) Կազմակերպության անունից պայմանագիրն ստորագրող անձի պաշտոնը, անունը, ազգանունը.

4) կամավորի անունը, ազգանունը, նրա ցանկությամբ` նաև հայրանունը.

5) կամավոր աշխատանքի նկարագիրը և աշխատանքային գործառույթները, իրականացման կարգը և պայմանները.

6) Կազմակերպության և կամավորի իրավունքները և պարտականությունները.

7) աշխատաժամանակի ռեժիմը.

8) պայմանագրի գործողության ժամկետը:

Կամավոր աշխատանքի մասին պայմանագրում կարող են ներառվել նաև կամավոր աշխատանքի վերաբերյալ այլ պայմաններ:

6. Կազմակերպությունը կամավորին հատուցում է տրամադրում կամավոր աշխատանքի իրականացման արդյունքում վերջինիս կողմից փաստացի կատարված ծախսերի դիմաց:

7. Արգելվում է կամավորներին ներգրավել Կազմակերպության ձեռնարկատիրական գործունեության մեջ։
8. Կամավոր աշխատանքի հետ կապված վեճերը լուծվում են Հայաստանի Հանրապետության օրենքով սահմանված կարգով:
Հոդված 18.
Կազմակերպության պարտականությունները

1. Կազմակերպությունը պարտավոր է`
7.1) օրենքով սահմանված դեպքերում և կարգով կամավորական գործունեություն իրականացնելու և (կամ) կամավոր կամ կամավոր աշխատանք կատարող անհատ կամ խումբ ներգրավելու դեպքում՝ կատարել օրենքով սահմանված այլ պարտականությունները.
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ
OՐԵՆՔԸ
«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ
Հոդված 22. Դատարաններում պետական տուրքի գծով արտոնությունները
Դատարաններում պետական տուրքի վճարումից ազատվում են.

ա) հայցվորները` աշխատավարձի և դրան հավասարեցված վճարումների հետ կապված այլ գումարների գանձման և աշխատանքային վեճերի, ինչպես նաև կամավորական գործունեության և կամավոր աշխատանքի հետ կապված վեճերի վերաբերյալ հայցերով.

Հոդված 26. Ֆիզիկական անձանց տրվող իրավաբանական նշանակություն ունեցող փաստաթղթերի և մատուցվող ծառայությունների, ինչպես նաև հյուպատոսական ծառայությունների կամ գործողությունների համար պետական տուրքի գծով արտոնությունները
1. Հայաստանի Հանրապետությունում օտարերկրյա քաղաքացիների կացության կարգավիճակի հետ կապված փաստաթղթեր տալու, Հայաստանի Հանրապետություն մուտքի արտոնագիր ձևակերպելու հետ կապված ծառայությունների համար պետական տուրքի վճարումից ազատվում են.

ա) Հայաստանի Հանրապետության Նախագահի, Ազգային ժողովի և կառավարության կողմից աշխատանքի հրավիրված օտարերկրյա մասնագետներն ու նրանց ընտանիքի անդամները.

բ) Հայաստանի Հանրապետությանը մարդասիրական և տեխնիկական օգնություն ցույց տալու նպատակով Հայաստանի Հանրապետություն ժամանող անձինք: Հայաստանի Հանրապետության օրենսդրությամբ (այդ թվում` Հայաստանի Հանրապետության միջազգային պայմանագրերով) ուղղակիորեն նշված չլինելու դեպքում ծրագրի (գործունեության) տարբերակումն ըստ մարդասիրական օգնության և բարեգործական ու տեխնիկական (այլ) բնույթի իրականացնում է Հայաստանի Հանրապետության կառավարության մարդասիրական օգնությունը կոորդինացնող լիազորված մարմինը.

բ.1) Հայաստանի Հանրապետությունում կամավորական գործունեություն կամ կամավոր աշխատանք կատարելու նպատակով Հայաստանի Հանրապետություն ժամանող անձինք: Հայաստանի Հանրապետության օրենսդրությամբ ուղղակիորեն նշված չլինելու դեպքում գործունեությունը (ծրագիրը)՝ որպես կամավորական, կամ աշխատանքը՝ որպես կամավոր, որակում և գրանցում է կամավորական գործունեության և կամավոր աշխատանքի բնագավառում Հայաստանի Հանրապետության կառավարության լիազորած պետական կառավարման մարմինը՝ Հայաստանի Հանրապետության կառավարության սահմանած կարգով. 
